
  Navoiy davlat pedagogika instituti o’zbek filologiyasi fakulteti Ilmiy kengashi 2007-yil 8-sonli majlis qaroriga asosan nashrga tavsiya etilgan.


  



  Mavzu: “Adabiyotshunoslik asoslari” fanining maqsad va vazifalari


  



  REJA:


  1. Adabiyotshunoslik –badiiy adabiyot haqidagi fan.


  2. Adabiyotshunoslik asoslari fanining ob`ekti va vazifalari.


  3. Adabiyotshunoslikning tarkibiy qismlari:


  a) Adabiyotshunoslikning asosiy soxalari;


  b) Adabiyotshunoslikning yordamchi soxalari.


  4. Fanning tuzilishi, mazmuni va vazifalari.


  



  ADABIYOTLAR RO`YXATI:


  1. To`xta Boboyev. Adabiyotshunoslikka kirish kursi bo`yicha o`quv-metodik qo`llanma. T., 1979.


  2. H.Umurov. Adabiyot nazariyasi. T., 2002.


  3. I.Sulton. Adabiyot nazariyasi. T., 1980.


  4. Aristotel. Poetika. T., 1980.


  5. Abu Nasr Farobiy. She`r san`ati. T., 1979.


  



  Adabiyot atamasi arabcha “adab” so`zining ko`plik shaklidir. U keng va tor ma`nolarda ishlatiladi. Keng ma`noda ishlatilganda kitoblar, risolalar, maqolalar, umuman, ko`pchilikning o`qishi uchun mo`ljallangan nashrlar tushuniladi. Bunday adabiyotlar turli soxalarga bo`linadi va turlicha nomlar bilan yuritiladi: “Qishloq xo`jaligi adabiyoti”, “Texnika adabiyoti”, “Meditsina adabiyoti”, “Badiiy adabiyot” singari. Adabiyot atamasi tor ma`noda qo`llanganda faqat badiiy adabiyotlar (romanlar, qissalar, hikoyalar, she`rlar, balladalar, dramalar, qasidalar) tushuniladi.


  Maxsus, tor va profetsional ma`nodagi “adabiyot” atamasi o`zbek adabiy tiliga XX asrning boshlarida kirib kelgan. O`tmishda badiiy adabiyot bilan birga ilmiy, tarixiy, axloqiy kitoblar ham adabiyot atamasi tushunchasi ham doirasiga kiritilgan. O`rta asrlarda shunday asarlar ham yaratilganki, ulardan so`z san`ati ilm-fan, odob-axloq masalalari bilan qorishib ketgan (“Qobusnoma”, “Qutadg`u bilig”, “Boburnoma” singari). Bundan tashqari sof badiiy asarlar ham “adabiyot” atamasi tushunchasi doirasiga kiritilgan. She`riy asarlar “nazm”, “manzuma”, “abyot”, “she`r” atamalari bilan nasriy asarlar “nasr” nomi bilan yuritilgan. She`riy to`plamlar uchun “devon”, “bayoz” singari atamalar qo`llanilsa-da, umumiy maxsus atama ishlatilmagan. XX asr boshlarida Hamza, Abdulla Avloniy va boshqalar o`zlarining badiiy asarlarini “adabiyot” deb atay boshlaganlar. XX asrning 20-yillariga kelib, badiiy asarlarga nisbatan “adabiyot” atamasini qo`llash odat tusiga kirgan.


  Adabiyotshunoslik badiiy adabiyot – so`z san`ati haqidagi fandir. Badiiy adabiyotning muhim xususiyatlarini rus tanqidchisi I.Belinskiy “Adabiyot so`zining umumiy ma`nosi” asarida ko`rsatib o`tadi. Uningcha, adabiyotning eng muhim va umumiy xususiyati 3 tadir:


  1. Adabiyot doimo ommaviylikka suyanadi, ya`ni adabiyot boy va kambag`alga, erkak va ayollarga, yoshu-qariga, demak irqi, millati, dinidan qat`iy nazar hammaga birdek xizmat qiladi.


  2. Adabiyot ma`lum shaxslar, talant egalari tomonidan yaratiladi. Shu nuqtai nazardan yozma adabiyot bilan xalq og`zaki ijodi bir-biridan farqlanadi. Og`zaki ijodning bunyodkori xalq bo`lsa, yozma adabiyot ma`lum bir shaxslar tomonidan yaratiladi.


  3. Adabiyotning badiiyligidir, ya`ni unda hayot obrazlar orqali tasvirlanadi. So`z vositasida inson qalbi kashf etiladi, u orqali hayot jonli qilib, boyitib ta`sirli qilib tasvirlanadi.


  “Adabiyotshunoslik” so`zi kelib chiqish jihatdan “adabiyot” so`ziga tojikcha “shinos” (yaxshi bilish, tayin etish) fe`li va o`zbekcha lik qo`shimchasini qo`shilishidan paydo bo`lgan. “Shinos” fe`li o`zbek tili taqozosiga ko`ra, “shunos” shaklini olgan. “Adabiyotshunoslik” atamasiga Qisqacha Adabiyot ensiklopediyasida shunday ta`rif berilgan: “Adabiyotshunoslik – badiiy adabiyotni uning mohiyatini, kelib chiqishini va ijtimoiy aloqalarini har taraflama o`rganuvchi fandir; so`z orqali badiiy fikrlashning negizi, zamini, tuzilishi, tarixiy-adabiy jarayonning lokal (ma`lum joy, davrga oid) va umumiy qonuniyatlari haqidagi bilimlar jamidir”.


  Izzat Sulton “Adabiyot nazariyasi” fan sifatida” nomli maqolasida adabiyotshunoslik haqida shunday deydi:


  “1. Adabiyotshunoslikning diqqat markazida dastavval adabiyotning eng yaxshi namunalari, ya`ni klassik asarlar va klassik yozuvchilar ijodi turadi. Ana shunday asarlar va yozuvchilar ijodi tahlili jarayonida badiiy adabiyotning qonuniyatlari, o`ziga xos xususiyatlari kashf etiladi.


  2. Adabiyotshunoslik tarixiy-adabiy jarayon – adabiyotning ma`sum bir davrda rivojlanish sharoiti va yo`llarini o`rganadi, qonuniyatlarini ochadi.


  3. Adabiyotshunoslik adabiyotni yaratuvchilarning o`zlarining adabiyot va tarixiy –adabiy jarayon haqida aytgan fikrlari ham hisobga oladi, ularga tayanadi. Demak, adabiy klassika, buyuk yozuvchilarning adabiyot haqidagi fikrlari, tarixiy-adabiy jarayon va uning hamma arboblari faoliyati, ijodiy mahsuloti – adabiyotshunoslikning ob`ektidir.


  Adabiyotshunoslikning asosiy vazifasi biridan, adabiy jarayonni, adabiyot taraqqiyoti an`analari, qonuniyatlari- chuqur o`rganishdan iborat. Adabiyotshunoslik badiiy adabiyoti zamon talablari asosida tinimsiz rivojlanib borishga va xalqqa xizmat qilishga da`vat etadi. Ikkinchidan, adabiyotshunoslik kitobxonning estetik didini shakllantirishga, uni nazariy jihatdan qurollantirishga xizmat qilishi kerak”.


  Adabiyotshunoslikning tarkibiy qismlari ikkiga bo`linadi:


  I. Adabiyotshunoslikning asosiy soxalari:


  1. Adabiyot nazariyasi – so`z san`atining mohiyati, sotsial tabiati, taraqqiyot qonuniyatlari, kishilik jamiyati rivojidagi o`rni va rolini, o`ziga xos xususiyatlarini tahlil qiladi.


  2. Adabiyot tarixi – so`z san`atining vujudga kelishi va rivojlanishini tadqiq etadi. Kishilik jamiyatining rivojida badiiy adabiyotning roli va ahamiyatini belgilaydi. Adabiyot tarixi adabiyot nazariyasi qoidalariga suyanib ish ko`radi va, ayni chog`da, uni yangi ilmiy xulosalar bilan boyitadi.


  3. Adabiy tanqid – har bir davrning adabiy hodisalari, yozuvchilari ijodi haqida o`z vaqtida muhokama yurgizadi, ularni badiiy adabiyotning vazifalari va o`z zamonasining ijtimoiy talablari nuqtai nazaridan tahlil etadi, baholaydi.


  II. Adabiyotshunoslikning yordamchi soxalari:


  1. Adabiyotshunoslik istoriografiyasi – adabiyot tarixi, adabiyot nazariyasi va adabiy tanqidning barcha davrlardagi tarixiy taraqqiyotiga oid materiallar majmui, ularning umumlashmasi. Istoriografiya adabiyotshunoslik fanlari erishgan yutuqlarni umumlashtirish yo`li bilan uning taraqqiyotiga ijobiy ta`sir ko`rsatadi.


  2. Matnshunoslik – tadqiq etish, sharhlash, ommabop yoki akademik nashrga tayyorlash maqsadida adabiyot va folklor asarlarini o`rganish, ularning yaratilishi tarixini aniqlash, aslga yaqinroq matnini tiklash ishlari bilan shug`ullanadi. Matnshunoslik badiiy asarning u yoki bu nusxasi yoxud nashri nechog`li mukammal, nomukammalligi bilan shug`ullanadi.


  3. Adabiyot bibliografiyasi – badiiy adabiyot va adabiyotshunoslikka oid asarlar ko`rsatkichi matnlar, maqolalar, materiallar va manbalarni aniqlaydi, tadqiq etilayotgan mavzuning ishlanish tarixini kuzatib borishga yordam beradi.


  Bibliografiyaning ikki tipi mavjud: a) ilmiy tadqiqot ishlariga yordam beradigan bibliografiya;


  B) o`qish uchun tavsiya qilinadigan asarlar bibliografiyasi.


  “Adabiyotshunoslik asoslari” fani uch bo`limdan iborat:


  1-bo`lim---“Badiiy adabiyot haqida ta`limot”.


  2-bo`lim---“Badiiy asar haqida ta`limot”.


  3-bo`lim---“Adabiy jarayon” deb nomlangan. Kurs davomida adabiyot nazariyasining asosiy tushunchalari xaqida ma`lumot beriladi. Adabiyot tarixi va nazariyasining asosiy tushunchalari xaqida ma`lumot beriladi. Adabiyot tarixi va nazariyasini o`rganish uchun shart-sharoitlar yaratiladi. Bu kursda, asosan, badiiy adabiyotning umumiy xususiyatlari, badiiy asar tabiati va adabiy jarayonning eng muxim muammolariga e`tibor qilinadi.


  



  SAVOL VA TOPSHIRIQLAR:


  1. “Adabiyotshunoslik” atamasining etimologiyasi haqida gapiring.


  2. Adabiyotshunoslik tarkibiga qanday predmetlar kiradi va ular o`rtasida qanday aloqadorlik bor?


  3. Sharq klassik adabiyotidagi qaysi asarlarda adabiy nazariy fikrlar bayon etilgan? Ularning o`xshash va farqli tomonlari haqida gapiring.


  4. Adabiyotni sinflarga bo`lshib o`rganish noto`\ri ekanligini fikrlaringiz asosida isbotlang.


  


  Mavzu: Hayot va adabiyot. Adabiyot hayotning badiiy in`ikosi


  



  REJA:


  1. Adabiyot va ma`naviyat.


  2. Hayotning adabiyotdagi in`ikosi.


  3. Adabiyotning ob`ekti, predmeti va vazifasi.


  4. Xulosa.


  



  ADABIYOTLAR RO`YXATI:


  1. Adabiyotshunoslikka kirish. N.Shukurov va boshqalar. T., 1984.


  2. T.Boboyev. “Adabiyotshunoslik asoslari”. T., 2001.


  3. N.Umurov. Adabiyot nazariyasi. T., 2002.


  



  Badiiy adabiyot o`quvchining hissiyoti va shuuriga kuchli ta`sir ko`rasatadi. Asar qahramonlariga taqlid qilish yoki ulardan nafratlanish hissini uyg`otadi. Hayotni obrazlar orqali aks ettirish jihatidan san`at turlari o`rtasida umumiylik, o`xshashlik, mushtaraklik mavjud bo`lsa-da obraz yaratish jarayonida san`atning har bir turi uning faqat o`zigagina xos bo`lgan ifoda vositalaridan foydalaniladi. Adabiyot so`z vositasida obraz yaratganligi sababli san`atning boshqa turlariga nisbatan hayotni va insonni mumkin qadar to`laroq ifodalash imkoniga ega. Shuning uchun ham adabiyot inson ma`naviyatiga kuchli ta`sir ko`rsatadi. uni boyitishi, go`zallashtirishi, komillikka yetaklashi mumkin.


  Badiiy adabiyotda hayot voqealari, inson ruhiy kechinmalari, qarashlari, orzu-umidlari, o`y-xayollari tasvirlanadi. San`atning boshqa turlari singari adabiyot ham hayot jumboqlaridan saboq beradi. Lekin bu obrazli fikrlashdir. Tabiiyki, bu jonlilik va ravshanlik, ta`sirdorlik va ommaviylik, noziklik va mukammallik san`atning har turida “o`z tili” orqali ro`yobga chiqadi. Adabiyotda til, kompozitsiya, ohang, retimlar vositasida badiiy obrazlar yaratiladi. Har bir badiiy asarning yaratilishida quyidagilar asosiy rol o`ynaydi: 1. Hayot. 2. Uni mushohada va muhokama natijasida yozuvchi ongida tug`ilgan fikr. 4. Shu fikr (g`oya) ni ifoda etish uchun yozuvchi tomonidan yaratilgan asar. Bular hayot, uning voqealari taassurotlar orqali yozuvchining ongiga kirishi, aql ishtirokida ma`lum ma`no kasb etishi va tasavvurda pishib yetilib adabiyot asari sifatida namoyon bo`lishini anglatadi. Demak badiiy asar hayotning yozuvchi ongidagi in`ikosi tariqasida maydonga keladi. Bu in`ikosning shakli xilma-xildir. Nasr (hikoya, afsona, rivoyat, qissa, roman) shaklida, nazm ko`rinishida tasvirlanishidan tashqari satira va yumor ko`rinishida, fel`eton, ochert kabi xillar va janrlar orqali in`ikos ettiriladi. Hayot adabiyoning mazmunini, ham shaklini tayin etadi.


  Badiiy ijod jarayoni hayotni o`rganish, undan ma`lum xulosa va saboqlar chiqarish, hayotiy va jonli tushunchalardan dars olish, hayotni qayta qurish jarayonidir. Demak, hayot – adabiyot va san`atning tasvir ob`ektidir. Uning tasvir markazida inson, insonning hayoti hatti-harakatlari, his-tuyg`ulari, kurashi, sevgisi, rashki, quvonchi va dard- alamlari turadi. Shunga ko`ra, inson san`at va adabiyotning bosh predmetidir. V.Belinskiyning ta`kidlashicha, qadimgi hind poeziyasida tabiat ilohiylashtirilgan. Birinchi o`rinda o`simliklar, ilonlar, qushlar, hayvonlar ko`rsatilgan. Odam esa tabiatga esa tobiy, yordamchi ikkinchi darajali kuch sifatida berilgan. San`at taraqqiyotining navbatdagi bosqichida – Qadimgi Misr, mifologiyasida bahaybat hayvonlar va xudolar obrazlari orasida inson qiyofasi ham ko`rina boshlagan. Faqat qadimgi yunon san`atidan boshlab (Aristotel ham “Poetika” asarida guvohlik beradi) inson san`at asarining bosh predmeti bo`lib xizmat qilgan.


  San`at ana shu vaqtdan boshlab Insonni o`rganishga, uni kashf etishga bor kuch-qudratini sarflab kelmoqda. “Inson tasviri yo`q joyda badiiy adabiyot yo`q” hukmiga amal qilmoqda. Ma`lumki, insondan tashqari, uni o`rab olgan tabiat jamiyat, hayvonot va o`simliklar dunyosi ham tasvirlanadi. Ammo ular faqat bir shart bilan tasvirlanadilar, ya`ni ular inson xarakteri va ruhiy holatining u yoki bu qirrasini ochishga xizmat qilishlari lozim. Inson va uning ruhiyati tasviri bo`lmasa, aytilgan narsalar bu tasvirni, insoniy xislatni ochmasa, uning adabiyotga daxli yo`qdir.


  Insoniy anatomiya, kardiologiya, pedagogika, psixologiya kabi fanlar ham o`rganadi. Jumladan, psixologiya miyaning ob`ektiv voqelikni aks ettirish jarayonidagi ruhiy holatlarini o`rgansa, stomatologiya – inson jag`i va tishlari bilan shug`ullanadi. Ularning birortasi ijobiy yaxlit va jonli tarzda o`rganmaydi. Faqat adabiyotgina insonning tashqi va ichki hayotini, moddiy va ma`naviy dunyosini ma`naviyati va san`atini to`la va atroflicha, yaxlit va jonli tarzda o`rganadi, tahlil qiladi, tasvirlaydi.


  Adabiyotning bosh predmeti inson hayotida ko`pchilikni qiziqtiradigan hodisalar bo`ladi. Ayni paytda adabiyotda tasvirlangan, qayta yaratilgan olam insonning ong-shuuriga qattiq ta`sir qiladi; uning fikr-tuyg`ularini insoniylik bilan boyitadi, kamol topishiga turtki va dars beradi.


  Xullas, adabiyotning tasvir ob`ektini hayot, tasvir predmeti-inson, vazifasi – inson tuyg`ularini tarbiyalashdir.


  



  SAVOL VA TOPSHIRIQLAR:


  1. Fan, san`at va adabiyotning bir-biriga bog`liq jihatlari nimada? Ularning farqli jihatlari haqida fikr yuriting.


  2. Badiiy adabiyotning tasvir ob’ektiga nimalar kiradi, uning bosh predmeti nima?


  3. Tabiat, hayvonot olami, muhit va predmetlar san’at asarida qanday vazifa bajaradi? Birorta asar misolida tushuntirib bering.


  



  Mavzu: Badiiy adabiyotda tipiklashtirish


  



  REJA:


  1. Tip va tipiklik.


  2. Tipiklashtirish xususiyatlari.


  3. Badiiy detal-tipiklashtirish vositasi.


  



  ADABIYOTLAR RO`YXATI:


  1. 1. I.A.Karimov. «Istiqlol va ma`naviyat» T. 1994 yil..


  2. A.Qahhor. Yoshlar bilan suhbat. T. 1983 y.


  3. Boboyev T. Adabiyotshunoslikka kirish T.: 1979.


  4. Sarimsoqov B. Badiiylik asoslari. T.: 2002.


  5. Adabiyotshunoslik asoslari. Ma’ruzalar matni.


  



  San’at asarida hayot badiiy aks ettiriladi. Ammo hayotdagi har qanaqangi voqea-hodisalar emas, ijtimoiy ahamiyatga molik hodisalar badiiy asardan o`rin olishi kerak. Yozuvchi yaratilajak asari uchun zarur bo’lgan voqea-hodisalarni tanlab-saralab olar ekan,hayotdagi qaysi voqea-hodisalarni tipik deb bilishi, ¬o’z asarlarida qanday xususiyatlarni tipik xususiyat sifatida tasvirlashi uning dunyoqarashiga, “hayot”, xalq bilan nechog’li yaqinligiga bog’liq. Umuman olganda, yozuvchi voqeylikning muhim jihatlarini ham, muhim bo’lmagan tomonlarini ham tasvirlashi mumkin. Bunda hamma gap yozuvchi shaxsiyatiga, uning e’tiqodi vamadaniy saviyasiga bog’liq. Yozuvchi hayotdagi yangi, istiqbolli porloq kuchlarni fahm-farosat va nozik did bilan tez seza oladigan bo’lishi kerak. Hayotdagi voqea-hodisalarning tipik yoki notipikligini tarixiy sharoit belgilab beradi. Shu sababli ham jamiyat taraqqiyotining ma’lum bir davrida tipik bo’lgan hodisa uning boshqa bir davrida notipik bo’lishi mumkin. Masalan, XX asrning 20-30-yillarida xotin-qizlar ozodligi, paranji tashlash uchun kurashmaslasi tipik hodisa bo’lgan. 60-70-yillarga kelib qo’riq va bo’z yerlarni o’zlashtirish,sanoatni keng miqiyosida rivojlantirish tipik hodisa bo’lgan. Ammo bugungi kunga kelib bu hodisalar allaqachon bosib o’tilgan etap bo’lganligi uchun tipik hodisa bo’lolmaydi. Har doim va hamma vaqtda hayotdagi dolzarb masalalar, turmushning muhim tomonlari, muammolari tipikdir.


  Tip sotsial va adabiy tip turlariga ajratiladi. Sotsial tip_hayotda, adabiy tip badiiy asarlarda bo’ladi. Ma’lum ijtimoiy - siyosiy tabaqaning mohiyatini o’zida to’la ifodalagan shaxs sotsial tip deyiladi.


  Ijtimoiy-siyosiy kuch mohiyatini ifodalash, umumlashtirib berish sotsial tip uchun ham, adabiy tip uchun ham xarakterlidir. Ammo ular o’rtasida farqli jihatlar ham bor. Masalan, sotsial tipda ijtimoiy kuchning mohiyati ifodalanadi, badiiy tipda esa shu mohiyat ifodalanuvchi individual holatlarga ham katta e’tibor qaratiladi. Badiiy obraz orqali hayotdagi muhim, qonuniy, tabiiy hodisalarni umumlashtirib ifodalash-tipiklashtirish deyiladi.Tipiklashtirish qonuniyati ikki jarayondan iborat:


  1. Odamlar va voqealar umumlashtiriladi.


  2. Individuallashtiriladi. Umumlashtirish deganda adabiyotda mazmunning quyuqlashtirilganligi, chuqurlashtirilganligi,asrlar davomida qimmatini yo’qotmaydigan qudratga ega qilish usullari nazarda tutiladi.


  Individuallashtirish-tipiklashtirishning muhim sharoitidir. Har bir badiiy obraz o’zi mansub solsial guruhning mohiyatini chuqur ifodalashi bilan birga o’ziga xos individual xususiyatlarga ham ega.


  Demak, tipiklashtirish ma’lum ijtimoiy-siyosiy kuchning eng muhim belgilarini ymumlashtirib, sintezlashtirib va individuallashtirib tasvirlash san’atidir.


  Badiiy ijod tajribasida tipiklashtirishning rang-barang usullari qo’llaniladi.


  1. Realistik san’atda tipiklashtirish usullaridan biri hayotni “quyuqlashtirib”, muhim xislatlarini kuchaytirib ,emotsional jihatdan ta’sirchan qilib ko’rsatishdir. Yo’lchi va Mirzakarimbo, Otabek va Hamid, Anvar va Abdurahmon domla obrazlari qiyoslab ko’rilsa, bu fikrning to’g’riligiga ishonch hosil qilamiz.


  2. Ba’zan hayotning o’zida tayyor sotsial tiplar uchraydi. Fayzulla Xo’jayev, Zaynab, Sobir Rahimov kabi tarixiy shaxslar favqulotda sotsial tiplardir. Adabiyotimizda ana shunday favqulotda shaxslar obrazlarini yaratish jarayonida ham hayot tipiklashtiriladi.


  3. Ba’zan yozuvchi obrazni kuchaytirish jarayonida tashqi ko’rinish jihatidan hayot haqiqatiga u qadar muvofiq kelmaydigan shtrixlarga ham yo’l qo’yish mumkin:tasvirlanayogan hodisaning mohiyatini ochish maqsadida mubolag’adan foydalanadi. Masalan, “Sudxo’rning o’limi” da Qori Ishkambaning tashqi ko’rinishi mubolag’ali qilib tasvirlangan.


  Hayotni tipiklashtirishda, uni badiiy ifodalashda, qahramonlar xarakterining u yoki bu qirrasini ochishda, asar g’oyasini ifodalashda badiiy detallar muhim rol o`ynaydi. Detal deganda, lo’nda, aniq, yorqin va obrazli predmet, belgi, shtrix bo’lib u tasvir ob’ektini sintezlashtirib ko’rsatishga xizmat qiladi. Detal badiiy asar kompozitsiyasida o’z o’rnini topgandagina funksiyasini o’tay oladi. U yozuvchini ko’p so’zlikdan, “adabiy laqma” likdan saqlaydi.


  Badiiy asarda rang-barang detallar ishlatiladi: predmet detal, psixologik detal, nutqiy detal. V. Shekspirning “Otello” tragediyasida ro’molcha, A.Qahhorning “Anor” hikoyasida anor kabi detallar- predmet detllardir.


  Said Ahmadning “Ufq” trilogiyasida qo’llanilgan birgina predmet detalni olaylik (kitobdan 69-bet).


  Tursunboyning devordagi panja izlariga Ikromjonning munosabati orqali muallif o’z qahramoning qalbida ikki qudratli kuch kurashayotganligini ifodalagan: uning devordagi “barmoq izlariga uzoq tikilib turishi” shaxsiy tuyg’u bebaho otalik muhabbatini ko’rsatsa, “devorni gursillatib chopa boshlashi” ijtimoiy tuyg’u o’z o’g’lining xoinligidan behad g’azablanganligini, undan nafratlanganligini bildiradi. Ikromjon qalbidagi ijtimoiy burchni chuqur his qilish tuyg’usi uning shaxsiy xislari ustidan g’olib chiqqanligini g’oyatda tabiiy, ishonarli qilib talqin etgan. Davrning yetakchi tendensiyalarini o’zida ifodalagan tipitk xarakter darajasiga ko’ tarilgan. San’atkor oddiy bir detal orqali o’z qahramonlarining ichki dunyosiga kirib brogan va ularning intellektual olamini kitobxon ko’zi o’ngida gavdalantirishga muvaffaq bo’lgan.


  



  SAVOL VA TOPSHIRIQLAR:


  1. Tip va tipiklikning bir-biridan farqli jihatlarini ko`rsatining.


  2. Tipiklashtirish qononiyati qanday jarayonlardan iborat?


  3. Tipiklashtirishning qaysi usullaridan ko`proq foydalaniladi?


  4. Badiiy detal deganda nimani tushunasiz?


  5. Badiiy asarlardan predmet detal, psixologik detal va nutqiy detalga misollar toping.


  



  Mavzu: Badiiy adabiyotda dunyoqarash, g’oyaviylik va xalqchillik


  



  REJA:


  1. Dunyoqarash va g’oyaviylik.


  2. Xalqchillik va tendensiozlik.


  3. Milliylik va umuminsoniylik.


  



  ADABIYOTLAR RO`YXATI:


  1. N.Karimov. Istiqlol va ma`naviyat. T., 1994.


  2. E.Xudoyberdiev. Adabiyotshunoslikka kirish. T., 1995.


  3. A.Qahhor. Yoshlar bilan suhbat. T., 1983.


  4. T.Boboyev. Adabiyotshunoslikka kirish.


  5. H.Umirov. Adabiyot nazariyasi. T., 2002.


  



  Badiiy ijod jarayonida talant asosiy rol o’ynashdan tashqari dunyoqarash ham muhim ahamiyatga ega. Dunyoqarash inson o’zini va dunyoni zaruriy ravishda anglashi, tushunishi, bilishi va baholashi natijasida yuzaga kelgan xulosalari, bilimlari asosida shakllangan umumiy tizimdir. Dunyoqarash dunyoning inson ongidagi o’ziga xos in’ikosi bo’lib, inson o’z-o’zini va dunyoni anglash shaklidir.


  Dunyoqarash ma’naviyat orqali amalga oshadi. Shuning uchun ham odamlarning dunyoqarashlari ham o’ziga xos va rang-barangdir.


  Yozuvchi dunyoqarashi hayot oqimi bilan birga o’sib, o’zgarib, shakllanib boradi, ayni chog’da, u yozuvchining ijodiy evolutsiyasini ham belgilab beradi. Yozuvchining dunyoqarashi qanchalik shakllangan bo’lsa, uning badiiy asarlari ham g’oyaviy jihatdan shu qadar tiniq va ravshan bo’ladi. Agar yozuvchining g’oyaviy fikr doirasi tor yoxud zaif bo’lsa, u qanchalik talantli bo’lmasin, bu hol uning ijodiga salbiy ta’sir ko’rsatadi. Shu sababli g’oyaviy-badiiy jihatdan pishiq asarlar bilan birga xom-xatala, hatto butunlay zaif asarlar ham uchrab turadi.


  Har bir asar, albatta, aniq g’oyani yoki g’oyalar tizimini o’zida ifodalaydi: inson va jamiyatni taraqqiyot va ezgu maqsad-umuminsoniy haqiqat sari yetaklaydimi yoki teskarimi (zarar keltiradimi) har ikki holda ham o’sha asar muayyan fikr majmuini (g’oya) ni jonlantiradi. Eng xarakterli tomoni shundaki, har qanday g’oya talantli shaxs qalbidagi intilishlar natijasi sifatida dunyoga keladi va u ijtimoiylik kasb etib hayot zaruriyatiga, davr tarixiga, insoniy munosabatlar qoidasiga aylanadi. G’oyaviylik badiiy asarning hamma unsurlarini mazmunning haqqoniylik, salmoqdorlik, unversallik, originallik, ta’sirchanlik kabi xususiyatlarini ham, shaklning xarakter, sujet, kompozitsiya, til kabi vositalarini ham o’ziga “ishlatadi”. Bundan adabiyotning tendensiozlik, xalqchillik, umuminsoniylik kabi belgilari ham mustasno emas. Tendensiozlik (lotincha “tehsiya”- intilish) sa’nat asari g’oyasiga singdirilgan yozuvchi tarafkashligi, xulosasi, hukmi. Tendensiozlik har qanday badiiy asarda mavjud bo’lib, u badiiy asar g’oyasida, shuningdek, muallif obrazida yoki lirik qahramon siymosida o’z ifodasini topadi. Realistik san’atning talablaridan biri shuki, yozuvchi hayotning haqqoniy manzarasini yaratish jarayonida qahramonga bo’lgan munosabatini oshkora aytmasligi, unga xolis va beparvo bo’lishi, uni o’zidan ajratishi va unga uzoqroqdan nazar (razm) solishi kerak. Abbulla Qahhorning “Bemor” hikoyasiga razm soladigan bo’lsak, hikoyada Sotiboldi oilasininmg fojeasi ayovsiz suratda real gavdalangan. Bu tasvirga muallif o’zidan biron gap, biron so’z qo’shmaydi. Qahramonlar hatti-harakatini qoralamaydi ham, oqlamaydi ham. Tasvirlangan hayot haqidagi xulosasini chiqarmaydi ham ham. Go’yo uzoqdan turib sovuqqonlik, beparvolik, loqaydlik bilan hikoyadagi voqea va qahramonlarni kuzatadi. Go`yo bu g’am, bu iztirob, bu kulfat, bu azob, bu fojea unga tegishli emasday. Xuddi yurak degan narsasi bo’lmagan, mehritosh, boqibeg’am, rahm-shafqati yo’q odamdek tura beradi. Ana shu “muhim fazilat - san’at hayot va obrazlarning tabiiy rivojini ta’minlaydi. Tasvirlanayotgan hayotning real manzarasining mohiyatini ochadi. Sotiboldi oilasi fojeasining dahshatliligini butun borlig’icha ko’rsatishga olib keladi.


  Xalqchillik san’at va adabiyotning badiiyligini belgilovchi muhim fazilatlardan biri. Xalq hayoti va turmushini, orzu-umidlarini va manfaatlarini tasvirlash va xalqni komillik ruhida tarbiyalashga qodirlik adabiyot va san’atning xalqchilligi deb ataladi. Adabiyot va san’atning xalqchilligi bir necha omillarga bog’liqdir:


  - Adabiyot xalq uchun ahamiyatli bo’lgan hayotiy masalalarni o’rtaga qo’yishi, xalq hayotining eng muhim tomonlarini aks ettirishi lozim.


  - Ijodkor tasvirlanayotgan har bir voqea-hodisaga, masalaga xalq manfaatlari, orzu-umidlari nuqtai nazaridan yondashib, umuminsoniy dunyoqarash va g’oyaviylikni namoyish etishi kerak.


  - Keng xalq ommasi uchun tushunarli milliy til va uslubdan, rang-barang janr va shakllardan foydalanish lozim.


  - Boshqa xalqlar hayotini ob’ektiv va e’zozlab tasvirlash, o’z ijodini xalq og’zaki ijodi bilan chambarchas bog’lash lozim. Har qanday badiiy asar xalqning tuyg’ularini birlashtirish, e’tiqodini mustahkamlashi, uni yanada yuqoriroq ko’tarishi, xalq tomonidan sevilishiuning xalqchilligini ta’minlaydi.


  



  SAVOL VA TOPSHIRIQLAR:


  1. Dunyoqarash deganda nimani tushunasiz? Badiiy asar yaratish jarayonida yozuvchi dunyoqarashi qanday rol o’ynaydi?


  2. G’oyaviylik nima? G’.G’ulomning “Yodgor” qissasini o’qing. Unda ilgari surilgan asosiy g’oyalarni aniqlang.


  3. Xalqchillik va uning qanday xususiyatlarini bilasiz?


  



  Mavzu: Badiiy asar mavzusi va g’oyasi


  



  REJA:


  1. Mavzu haqida umumiy ma’lumot.


  2. Badiiy g’oya - obrazli umumlashma va bo’rttirilgan fikr.


  3. Mavzu va g’oyaning rang-barangligi hamda yaxlitligi.


  



  ADABIYOTLAR RO`YXATI:


  1. N.Karimov. Istiqlol va ma`naviyat. T., 1994.


  2. E.Xudoyberdiyev. Adabiyotshunoslikka kirish. T., 1995.


  3. A.Qahhor. Yoshlar bilan suhbat. T., 1983.


  4. T.Boboyev. Adabiyotshunoslikka kirish.


  5. H.Umirov. Adabiyot nazariyasi. T., 2002.


  6. S.Aliyev. Fizuliy poetikasi. Baku, 1982.


  7. B.Sarimsoqov. Badiiylik asoslari. T.2002.


  



  Mavzu badiiy asarda falsafiy, sotsial, axloqiy muammolarni qo’yish hamda yoritishga xizmat qilgan, shu asarning hayotiy asosini tashkil etgan voqea-hodisalar doirasi. “Adabiyotning mavzui butun tabiat, borliq dunyosi, insonning o’z ichki va tashqi dunyosida sezib anglaganlaridir. Bir tomchi suvdan denizgacha, bir uchqundan buyuk bir yomg’irgacha, kichkina bir yaproqdan buyuk o’rmonlargacha nima bor bo’lsa hammasi adib - yozg`uvchi uchun mavzu bo’larlik narsalardir”. (A. Fitrat).


  Demak, hayot va insonga taalluqli barcha hodisalar adabiyotning mavzusiga asosdir. Mavzu atamasi ikki xil manoda qo’llaniladi:


  1. Asarda aks ettirish uchun san’atkor tomonidan hayotdan saralab olingan voqea-hodisalar (voqelikninng asarda tasvirlangan bo’lagi). Masalan, o’zbek mehnatkashlarining chorizm va mahalliy burjiaziya zulmiga qarshi 1916- yilda isyon ko’tarishi milliy ozodlik harakati “Qutlug’ qon” romanining asosiy g’oyasidir.


  2. San’at asarida qo’yilgan va yoritilgan asosiy ijtimoiy muammolar. Masalan, “Qutlug’ qon” romanida o’zbek mehnatkashlarining konkret muhit ta’sirida o’z-o’zini anglashi va haq-huquqi, erki uchun zulmga qarshi bosh ko’tarishi masalasi yoritilgan. Bu masala romanning mavzusini tashkil etadi.


  Ayrim asarlarning nomlarida navzuning muammoli xarakteri ta`kidlanadi. Masalan, “Advokatlik osonmi?”, “Maysaraning ishi”, “Padarkush”, “Qutlug’ qon”, “Sarob”, “Davr mening taqdirimda” kabi asarlarning nomlari fikrimizni tasdiqlaydi. Ammo ko’pgina asarlarning nomlari (“Zaynab va Omon”, “Jontemir”, Mirzo Ulug’bek”) da mavzuning muammoli xarakteri u qadar ta’kidlanmasa-da, baribir ularda ham u yoki bu hayotiy muammmoning qo’yilishi va yoritilishi mutlaqo tabiiydir. Har bir san’at asarini hayotiy muammolarsiz tasavvur etish mumkin emas.


  Mavzu sujet orqali ochiladi, sujet mavzuni chuqur va konkret ochishga xizmat qiladi. Mavzuning yana bir ahamiyati shundaki, u asar qismlarini yaxlit bir butunlikka birlashtiradi.


  Mavzu, ba’zan, janrlar xarakterini belgilashga ham xizmat qiladi. Chunonchi, tarixiy roman, avtpobiografik roman, dediktiv roman, ilmiy-fantastik asar, tarixiy-biografik asar kabi. Adabiyot hayotning u yoki bu jihatini badiiy tarzda ifodalar ekan, uning ahamiyati, mohiyatini tushuntirib beradi va shu orqali tasvir ob’ekti ustidan o’z “hukmi”ni chiqarish maqsadini ko’zda tutadi. San’atning tasvir ob’ekti ustidan chiqargan “hukmi” uning g’oyasidir. G’oya asarda qo’yilgan va yoritilgan masalalarning mohiyatidan, xarakterlar talqinidan mantiqiy ravishda kelib chiqadigan xulosa.


  Badiiy asarning g’oyasi xuddi mavzudek asar mazmuniga chuqur singdirib yuborilgan bo’ladi. Chinakam badiiy asardagi har bir epizod, har bir obraz va hatto alohida detallar ham asosiy g’oyani ochishga xizmat qildiriladi. Shuning uchun ham asar g’oyasini to’la tushunish uchun unda tasvirlangan narsalar haqida chuqur mushohada qilib ko’rish, atroflicha tahlildan o’tkazish kerak. Masalan, Abdulla Oripovning “To’ti” she’riga diqqat qilaylik:


  Necha yilki, bulbul kalomi


  O’zgarmaydi, yaxlit hamisha,


  Ammo sho’rlik to’tining holi


  O’zgalarga taqlid hamisha.


  Bulbul ona tilining ramziy ifodasi. To’ti esa o’zga tillarda sayraydigan, ona tilining boyligidan, shukuhidan bexabar, baxtiqaro kimsalarning ramziy timsoli. She’rdagi bosh g’oya ona tilidan ayrilgan yoki unga bee’tibor qaragan kimsalar to’ti ahvoliga tushib qoladi, tilni bilmaslik dilni bilmaslikdir. O’z ona tilidan bexabar kishilar o’zgalar kalomini tahlikada takrorlovchi sho’rlik to’tilarga aylanadi, ularni hech kim bulbul ovozidek intiqlik bilan tinglamaydi, anglamaydi, demoqchi shoir.


  Badiiy asarning g’oyaviy-tematik to’qimasi g’oyatda murakkabdir. Masalan, “Qutlug’ qon”dagi Yo’lchi obrazi orqali bir masala yoritilsa, Gulnor, Nuri, Mirzakarimboy, Tantiboyvachcha va Yormatlarning har biri orqali bir-biriga o’xshamagan butunlay boshqa-bishqa masalalar yoritiladi. Asarda bu masalalar va ulardan kelib chiqadigan xulosalar bosh mavzu va bosh g’oya atrofida uyg’unlashadi. Aks holda asarda yagona bir butunlik emas, tarqoqlik yuz beradiki, bu badiiylikka butunlay ziddir.


  Agar biz “O’tkan kunlar” romanida Abdulla Qodiriy “Tariximizning eng kirlik, qora kunlari”ni tasvirlagan, desak, unda asar o’z rangini, g’oyasi, ko’rinishini, latofatini, go’zalligini yo’qotadi. Muallif aytmoqchi bo’lgan fikrning yuzdan birini ham ayta olmagan va ularni obrazlardan ajratgan bo’lamiz. Holbuki, roman bo’rttirilgan, yorqin g’oyalar dunyosi, obrazli fikrlardir. U Otabek, Kumush, Zaynab, Mirzakarim Qutidor, Musulmonqul, Oftob Oyim, Xushro’y, Hasanali, Usta Olim kabi o’nlab obrazlar hayoti va taqdiri orqaligina o’tmish haqiqati” eng kirlik, eng qora kunlar” bo’lganligini to’liq his qilamiz va anglaymiz. Asardagi barcha mayda g’oyalar, barcha unsurlar bosh g’oya atrofida markazlashib, uni yorqin va to’laqonli ifodalashga xizmat qiladi. Asarning bosh g’oyasi Turkistonning Rossiya tomonidan istilo etilishi arafasida Qo’qon xonligidagi suyosiy, iqtisodiy va madaniy hayotdagi ahvol, bunday sharoitda mamlakat, millat taqdiri uchun qayg’uruvchi ilg’or kishilarning ham ijtimoiy, ham shaxsiy fojeali qismatga egaligini ko’rsatishdan iborat. Mavzu va g’oyaning birligi asarning yagona g’oyaviy-tematik asosini tashkil qiladi. Mavzu va g’oya birligi asosan, asarda qo’yilgan va yoritilgan markaziy muammoda o’zining yorqin ifodasini topadi. Markaziy muammo asar qismlarini bir-biriga bog’lovchi, asar to’qimasiga yaxlitlik, bir butunlik bag’ishlovchi asosiy kuchdir. Ayrim bir guruh asarlar g’oyavi-tematik jihatdan umumiy bir asosga ega bo’ladi. Masalan, Tolstoyning “Bolalik”, “O’smirlik”, “Yoshlik”, Oybekning “Qutlug’ qon”, “Ulug’ yo’l”, M.Ismoiliyning “Farg’ona tong otguncha”, Said Ahmadning “Ufq” kabi asarlari g’oyaviy jihatdan ham, mavzu doirasi jihatdan ham umumiy asosga ega. Bunday asarlar odatda ikkilik, uchlik, to’rtlik deb yuritiladi.


  Xulosa qilib aytganda, mavzu va g`oya-san`t asarining qismlarini bir-biriga bog`lovchi, asarga yaxlitlik, hayotiylik, badiiylik bag`ishlovchi vositadir. Shuningdek, mavzu va g`oya san`at asariga emotsionallik ham bag`ishlaydi. Badiiy asar tahlilining, odatda, mavzu va g`oyadan boshlanishi ham bejiz emas.


  



  SAVOL VA TOPSHIRIQLAR:


  1. Badiiy asar mavzusi deganda nima tushuniladi?


  2. Mavzuning ma’nolari haqida tuxtaling.


  3. Obrazli umumlashma va bo`rttirilgan fikr nima deyiladi?


  4. Behbudiyning “Padarkush” dramasini o`qing va undagi asosiy g`oyani aniqlang.


  5. Mavzu va g`oyaning birligi haqida gapiring.


  



  Mavzu: Badiiy asar syujeti


  



  REJA:


  1. Syujet haqida umumiy tushuncha .


  2. Konflikt va uning turlari.


  3. Syujet elementlari:


  a) ekspozitsiya;


  b) tugun;


  v) voqealar rivoji;


  g) kulminatsiya;


  d) yechim;


  e) prolog;


  yo) epilog.


  4 Xulosa.


  



  ADABIYOTLAR RO`YXATI:


  1. N.Karimov. Istiqlol va ma`naviyat. T., 1994.


  2. E.Xudoyberdiev. Adabiyotshunoslikka kirish. T., 1995.


  3. A.Qahhor. Yoshlar bilan suhbat. T., 1983.


  4. T.Boboyev. Adabiyotshunoslikka kirish. T., 1979.


  5. H.Umirov. Adabiyot nazariyasi. T., 2002.


  6. M.Qo`shjonov. Asar kompozisiyasi. 1980 y. 2-jild.253-256-betlar.


  7. J.Kamol. Lirik she`riyatda kompozisiya. T. 1996.


  8. B.Sarimsoqov. Badiiylik asoslari. T.2002.


  



  Sujet ( fransuzcha - s u j e t predmet, mazmun ) - adabiy asarda tasvirlangan harakatning mazmunini ifodalovchi voqealar sistemasi, aniq voqealar tizmasida namoyon bo`ladigan harakatlar tarixidir. Bibixonim haqidagi afsonada “haqiqiy podshoh o`z fuqarolarining orzu umidlarini ro`yobga chiqaradi”, degan fikrni yetkarish uchun “hayotiy bir voqea” yaratiladi. Bibixonim Amir Temur safarda yurgan paytlarida Samarqand saltanatini boshqaradi, fuqarolar ahvolini bilish uchun erkakcha kiyinib, bozorlar, mozorlar, madrasalarni aylanadi. Uchta mullabachchalarning suhbatini tinglaydi va ularning orzularini ro`yobga chiqaradi. Bu ta`sirchan hikoyani kitobxon qalban va aqlan his etib, mushohada qilib, yozuvchi aytmoqchi bo`lgan fikrni go`yo o`zicha kashf etadi. Kitobxonni g`oyaning tug`ilishiga ishontirgan asardagi voqea syujetdir. Demak, syujetni bunyod etuvchi, uning ta`sirchanligini ta’minlovchi kuch - g`oya, shu syujet ichida harakat qiluvchi xarakterlarning o`zaro munosabatidir.


  Barcha badiiy asarlarning majburiy universal uchta unsuri bo`ladi: til, mavzu, syujet. Demak, syujetsiz badiiy asar bo`lmaydi. Odamlarning o`zaro aloqalari, ular o`rtasidagi qarama - qarshiliklar, simpatiya va antipatiyalar umuman kishilar o`rtasidagi munosabatlar u yoki bu xarakterning, tipning tarixiy rivojlanishi, tashkil topib borishi syujetdir.


  Demak, bundan shunday xulosa chiqadiki, qahramonlarning o`zaro murakkab munosabatlari asar syujetini tashkil etadi.


  Ayrim asarlarda ular turli davrlarda turli mualliflar tomonidan yaratilsa ham bir xil mavzu, bir xil qahramonlar taqdiri naql qilinadi. Buning yaqqol namunasini Sharqda yaratilgan “Xamsa” chilik (N.Ganjaviy, X.Dehlaviy, A.Jomiy, A.Navoiy) an`anasida ham ko`rish mumkin. Yoki turli xalqlarning eposlarida ota tanimagan o`g`li bilan kurashga tushishi syujetini uchratish mumkin; antik eposda Odissey Telegon bilan; olmonlarda Geldebrand Gadubrand bilan; eronlarda Rustam Suhrob bilan; o`zbeklarda Go`ro`g`li Avaz bilan olishadi. Ana shunday asarlardagi syujetlar sayyor syujetlar deb yuritiladi. Ammo sayyor syujetlar asosida yaratilgan har bir asar mustaqil asardir, unda kashf etilgan xarakterlar betakrordir; mualliflarning mushohada salohiyati, badiiy mahorati turlicha va har biri o`ziga xosdir.


  Badiiy asarda xarakterlarning mantig`idan voqealar mantig`i; voqealar mantig`idan xarakterlar mantig`i kelib chiqadi. Xarakter va voqealar o`rtasidagi uyg`unlik va hamkorlik shu darajada bo`lishi lozimki, voqea xarakterni yaqqol ko`rsatishga, xarakter o`z novbatida voqeaning mohiyatini tushunishga kalit bo`lishi lozim.


  Shu niqtai nazardan qaraganda, syujet xarakterlar mantig`ini namoyon qiladigan voqealar silsilasidir. A.Qodiriy Otabekni irodali “xon qiziga loyiq yigit”, orzudagi o`g`il, sofdil va mard yigit, deb tasvirlashni ko`zlagani sabab roman syujeti voqealari shu xarakterdan kelib chuqib quriladi.


  Ikkinchidan, asarda davr sharoiti mantig`iga yozuvchi izchil ravishda amal qiladi. XIX asrning ikkinchi yarmida ro`y berishi mumkin bo`lgan voqealar (xon va beklarning amal uchun kurashlari, qipchoq va qorachoponlar o`rtasidagi qirg`in, xotin ustiga xotin olishlar, kundosh fojeasi) ni tipiklashtiradi. Shu sharoitda Otabekni to`1iq gavdalantirib ko`rsatadi.


  Badiiy asar suyujeti konfliktsiz yashay olmaydi, u syujetni harakatga keltiruvchi asosiy kuchdir. Konflikt (lotincha konfliktus - ixtilof, to`qnashuv) badiiy asarda ishtirok etuvchi shaxslar o`rtasidagi yuzma-yuz kurash yoki qahramonning o`z atrofini qurshab olgan muhit, o`z - o`zi bilan ruhiy to`qnashuvi, olishuvi.


  Odatda, konfliktning 3 xili uchraydi:


  1. Ruhiy konflikt - qahramonlar qalbidagi hissiyotlar, tushunchalar kurashi “O`tgan kunlar” romanida Otabek ikkinchi marta uylanish Kumushga nisbatan xiyonat ekanini tushunadi, axloqsizlik qilayotganini tan oladi, biroq ota -ona irodasiga bo`ysunib, bunga rozi bo`ladi. Ana shu jarayonda qalbida kechgan ichki kurash ruhiy konfliktni vujudga keltiradi.


  2. Ijtimoiy konflikt - asar qahramonlari bilan ular yashayotgan sharoit o`rtasidagi kurash. “O`tgan kunlar” romanida Yusufbek hoji va Otabeklarning maslakdoshlari bilan Musulmonqul, Azizbeklar o`xshash feodal tuzum hukmdorlari o`rtasudagi to`qnashuv - ijtimoiy konfliktga asos bo`ladi.


  3. Shaxsiy - intim konflikt - bir-biriga qarama-qarshi odamlar, guruhlar o`rtasidagi kurash. “O`tgan kunlar” romanida Otabek, Hasanali, Qutidor hamda Homid, Mutal, Sodiq, Jannat kampir o`rtalaridagi olishuv shaxsiy-intim konfliktni keltirib chiqaradi.


  Konfliktning bu uch turi hamma asarlarda uchraydi, ammo ruhiy konflikt yetakchi bo`lgan asarlar (“Sarob”- A.Qahhor; “Ulug`bek xazinasi” - O.Yoqubov) doimo adabiyotning sifat ko`rsatkichi bo`lib yorqin iz qoldiradi.


  Badiiy voqealar silsilasi muayyan bosqichlar bilan o`sib boradi. Yirik asarlarda syujetning ekspozitsiya, tugun, voqealar rivoji kulminatsiya, yechim deb nomlangan asosiy unsurlari, ba`zi asarlarda esa prolog va epilog deb nomlangan qo`shimcha unsurlari bo`ladi. Syujetning har bir unsuri asar to`qimasida o`ziga xos vazifani bajaradi.


  EKSPOZITSIYA (lotincha -tushuntirish) - syujetning kirish qismi, asar voqeasi bo`lib o`tadigan joy, qahramonlarning konfliktgacha bol`gan paytdagi qiyofasi, holatini namoyon etadigan vaziyat, shart -sharoit tasviri. Tugundan farqi shuki, u asar voqeasining keyingi rivojiga ta`sir etmaydi.


  TUGUN - badiiy asar syujetida konflikt va harakatning paydo bo`lishi, boshlanishiga sabab bo`ladigan voqea. Tugun harakatni belgilaydi, unga aniq yo`nalish beradi.


  Tugun badiiy asarning turli o`rinlarida kelishi mumkin. Chunonchi, ba`zi asarlar to`ppa-to`g`ri tugundan boshlanadi: “Qazisan, qartasan, axir, aslingga tortasan”, - deydi kampir omborni qulflayotib. - Endi jir bitdi-da! Bitta ko`ylak ikkita bo`ldi! Uvada, isliqi to`n, chilvir belbogning xumorisi tutgandir-da!” A.Qahhorning “Qo`shchinor chiroqlari” romani Zunnunxo`ja xotining Siddiqjonga qarata aytgan ana shu ta`na so`zlari bilan boshlanadi. Bu so`zlar Zunnunxojalar bilan Siddiqjonlar oilasi o`rtasida murosa qilib bo`lmaydigan ziddiyat borligidan dalolat beradi. Bu - roman syujetining tuguni. Boshqa bir guruh asarlarida esa tugun ekspozitsiyadan keyin keladi. (“Qutlug’ qon” romanida).


  Voqea rivoji- sujet tugunidan so’ng asarda voqeaning zo’rayib, kengayib, keskinlashib borishi. Voqea rivoji jarayonida qahramonlarning o’zaro munosabatlari- ziddiyatlari, kurashlari, simpatiya va antipatiyalari ko’rsatiladi, qahramonlarning xarakterlari shakllanadi, obrazlarning eng muhim xususiyatlari ochiladi.


  Kulminatsiya (lotincha culmen-cho’qqi) asardagi voqealar rivojining yuksak cho’qqisi. Kulminatsiyada asarda qo’yilgan masala g’oyatda keskin tus oladi, qahramon xarakteri yorqin ochiladi. Ko’p sujetli asarlarda kulminatsiya asarning birgina joyida bo’lmasdan har bir sujet liniyasining o’z kulminatsion cho’qqisi bo’ladi.


  Yechim asarda tasvirlangan voqealarning rivojlanishi natijasida yuzaga kelgan qahramonlarning holati, ular o’rtasidagi kurashning xotimasidir. Badiiy asar sujetidagi konflekt tugundan boshlanib, asar kulminatsiyasida o’zining yuqori nuqtasiga yetadi va yechimda uzil- kesil hal bo`ladi.


  Prolog (yunoncha- so’z oldi) adabiy asardagi muqaddimaning bir ko’rinishi bo’lib, bunday muqaddima kitobxonni muallif niyati, asarda tasvirlanadigan voqelardan avvalgi voqelarning qisqacha mazmuni bilan tanishtiradi.


  Epilog (yunoncha -so’nggi so’z) badiiy asar oxirida qahramonlarning keyingi taqdirini so’zlab beruvchi xotima. Masalan, “O’tkan kunlar” romani nihoyasida “Yozg’uchidan” deb berilgan xotima- epilogdir.


  Badiiy sujetning barcha unsurlarini har bir asardan qidiraverish shart emas. Chunki ba’zi asarlarda sujetning u yoki bu unsuri ishlatilmasligi ham mumkin. Ayrim asarlarda esa sujet unsurlarini bir -biridan ajratib bo’lmaydi. Umuman, sujet unsurlarining bir-biriga birikish tartibi turli asarlarda turlicha bo’ladi.


  



  SAVOL VA TOPSHIRIQLAR:


  1. Syujet va uning unsurlari asar tuqimasida qanday vazifani bajaradi.


  2. Syujetda voqea va xarakterlar mantig`ini Cho`lponning “Kecha va kunduz” romani asosida gapirib bering.


  3. Epigraf, lirik chekinish, qistirma epizod, qoliplash kabi vositalar asar kompozitsiyasida qanday rol o`ynaydi?


  



  Mavzu: Badiiy asar tili


  



  REJA:


  1. Til haqida umumiy tushuncha.


  2. Badiy tilning asosiy xususiyatlari.


  3. Muallif va personajlar tili.


  4. Badiy asarlarda maxsus leksik qatlamlar.


  



  ADABIYOTLAR RO`YXATI:


  1. H.Umurov. Adabiyot nazariyasi. T. 2004.


  2. N.Shodiev. Ruhiyat rassomi. T. 1977.


  3. I.Sulton. Adabiyot nazariyasi. T., 1986.


  4. S.Mamajonov. Adabiy jarayon va adabiyotshunoslik. T., 1992.


  



  Til insonlar orasida muomala vositasi va aloqa vositasidir. Kishilar o`zlarining jamiyat, tabiat va buyumlar haqidagi tushunchalarini til orqali ifoda etdilar. Tilda kishilarning dunyo haqidagi tushunchalari ifodalanadi. Jamiyat paydo bo`lishi bilan til ham paydo bo`lgan. Tilning xarakterli xususiyatlaridan biri shundaki, u jamiyatdagi turli tabaqalarga barobar xizmat qiladi.


  Til deganda umumxalq (jonli) til, adabiy til va badiiy til tushuniladi. Umumxalq (jonli) tili odamlarning turmushida o`zaro muomala munosabati, aloqa quroli, jonli so`zlshuv nutqidir. Kishilr hayotda o`z fikrlarini aniq va to`g`ri ifodalashga harakat qiladilar. Jonli so`zlashuvda grammatika qoidalariga, so`zlarning talaffuziga unchalik e`tibobor berilmaydi. Shuningdek, jonli so`zlashuv jarayonida sheva elementlari, mahalliy muhit taqozosi bilan paydo bo`lgan so`z va iboralar ham ishlatiladi.


  Adabiy til matbuot fan, adabiyot, radio, televideniye tili. Adabiy aniq, siqiq va qatiy shaklga egaligi bilan o`zaro jonli so`zlashuv tilidan farqlanadi. U grammatik qonun-qoidalarga solingan, qat`iy talaffuz normalariga ega bo`lgan va eng muhimi - turli shevalarda sozlashuvchi kishilarning bariga tushunarli tildir. Adabiy til umumxalq tildagi yangi so`z va iboralarni o`ziga qabul qilib boradi. Shu sababli adabiy til tinimsiz o`sib boradi.


  Badiiy til-adabiy asrlar yoziladigan til. Yozuvchi hayotni xarakterlar va kartinalar vositasida aks ettirar ekan, jonli xalq tili vositasidan ham jonli xalq tili boyliklaridan ham keng foydalanadi; o`z navbatida ham jonli adabiy tilning o`sishiga xizmat qiladi.


  Adabiyotning birinchi elmenti tildir.Til - adabiyotning asosiy qurolidir. Bu dunyoda nom qo`yilmaydigan, nom topilmaydigan nasra yo`q demakdir. So`z - barcha fikrlar libosidir. Ammo har bir fakt zamirida esa, ikkinchi fikr nega bunday-u, nega unday emas, degan sabab bor. Faktlar zamirida yashiringan ijtimoiy hayot ma`nosini uning muhimligi, to`laligi va muhimligicha tasvirlashni o`z oldiga maqsad qilib qo`yadi. Til badiiy adabiyotda xarakterlar va manzaralar yaratish qurolidir. Shunga ko`ra, adabiyot-so`z orqali badiiy tasvirlash san`atidir.


  Badiiy asar tilning xarakterli xususiyatlari:


  Adabiy asar tili (hikoyachi - muallif va personaj nutqi) tipiklashtirilgan, yani umumlashtirilgan va individuallashtirilgan tildir. “Garchi bu til mehnatkash ommaning so`zlashish tilidan olingan bo`lsa-da, o`zining bosh manbaidan tamomila farq qiladi. Chunki, tasvirlash yo`li bilan ta`riflar ekan, yozuvchi o`zaro so`zlashuvda ishlatadigan barcha tasodifiy, vaqtincha kirib kelgan, mantiqsiz, fonetik jihatdan buzuq, turli sabablarga ko`ra asosiy talabga, yani umumxalq tili tuzilishiga to`g`ri kelmaydigan so`zlarni olib tashlaydi. O`z-o`zidan ma`lumki, jonli til yozuvchi yaratgan odamlar tilida qoladi, albatta. Lekin shunday bo`lsa ham, juda kam tasvirlanayotgan odam xarakterini yanada bo`rtirib, jonli qilib ko`rsatishga loyiq miqdorda qoladi”.


  Demak yozuvchi o`z asari uchun umumxalq tili lug`at tarkibidan so`z olishda san`atning tipiklashtirish qonuniga amal qilar ekan, ana shundagina haqiqiy san`at asari paydo bo`ladi. Shunisi ham e`tiborliki, har bir yozuvchi asarida so`z qo`llash jarayonida ham o`z uslubini namoyon qiladi-natijada bir yozuvchining tilidan ozmi- ko`pmi farqlanib turadi. Masalan, Oybek romanlari tilida epiklikka, liriklikka moyillik sezilib tursa, Abdulla Qahhor asarlari tilida kinoyalar, kesatiqlar, qochiriqlar ko`p uchraydi-unda hajviylikka moyillik kuchli va hokazo.


  2. Chinakam san`at asarlari tili xalqchillik ruhi bilan sug`orilgan bo`ladi. Boshqacha qilib aytganda, san`at asarida qo`llanilgan har bir so`z, jumla maxsus leksik qatlamlar va tasvir vositalari, poetik figuralar, so`z o`yinlari va hokazolarda ifodalangan fikrlar kitobxonlar ommasiga tushunarli bo`lishi-yozuvchi xalqning dildagi, tilining uchudagini topib ifodalashi, xalq ruhi, kayfiyatlarini, orzu-umidlarini ifodalashi kerak. Buning uchun yozuvchi kitobiy til va uslubdan qochishi, jonli xalq tili va uslubiga yaqinlashishi lozim. Xalq maqollari, matallari, aforizmlari, iboralaridan mohirona foydalanish asar tilining xalqchilligini oshiradi. Yozuvchi adabiy asar tilining xalqchilligiga ko`pincha jonli xalq tili oqimidan eng o`tkir, eng muvofiq, bama`nisini tanlab olib, o`z o`rnida mahorat bilan ishlatish orqali erishadi. Bu fikrlar, asosan, zamonaviy asarlar tilning xalqchilligiga tegishlidir. Tarixiy mavzudagi asarlar tilida xalqchillikka erishishning bir muncha qo`shimcha qiyinchiliklari bor. Chunki, bu xil asarlar tilida birinchidan, muayyan davrning ruhi aks etishi va ikkinchidan, hozirgi davr kitobxolariga tishunarli bo`lishi lozim. Bu masalada Oybekning “Navoiy” romani tili ustidagi tajribalari g`oyatda ibratlidir. “Men Navoiy tili qudratini, go`zalligini va husnini to`la ko`rsatishga tirishdim”- deb ta`kidlaydi Oybek. Buning uchun, albatta, u davr adabiyotini, hayotini, xalq tilini chuqur, mufassal o`rganishga kirishdim. “O`tgan kunlar”, “Mehrobdan chayon”, “Navoiy”, “Ulug`bek xazinasi” romanlari tilining xalqchilligini ta`minlashda mualliflar xuddi shu usuldan foydalanishgan, deb dadil aytish mumkin.


  3. Badiiy asar tili-obrazli til. Yozuvchi o`z asarida bir qancha yo`llar bilan tilning obrazliligiga, tasviriyliligiga erishadi. Shulardan biri maxsus leksik qatlamlarni, poetik figuralarni, so`z o`yinlarini mohirona qo`llash yo`li bilan asar tilining obrazliligiga erishishdir.


  Masalan, Hamid Olimjon “O`zbekiston” she`rida shunday obrazli iboralarni qo`llaydi:


  Chiroylidir go`yo yosh kelin,


  Ikki daryo yuvar kokilin…


  E`tibor qiling shoir “O`zbekiston chiroyli” deb qo`ya qolmaydi. Aksincha uning chiroyligini yosh kelinning go`zalligiga o`xshatadi - shu qiyos jarayonida O`zbekistonning go`zal jamolini o`quvchi ko`z o`ngida yorqin gavdalantiradi. Ikkinchi misrada esa shoir O`zbekiston vodiylarini yosh kelinning kokillariga o`xshatadi. Bu bilan o`lkamiz vodiylarining benihoya ko`rkamligini ifodalaydi.


  Adabiy asar tilining poetikligi, obrazliligi, tasviriyligi asar g`oyasini, shunigdek, lirik qahramon xarakterini jozibali qilib ochishga xizmat qiladi. Biroq, bundan faqat maxsus badiiy tasvir vositalarini qo`llash orqali asar tilining tasviriyligiga, obrazliligiga erishilar ekanda, degan bir yoqlama xulosa chiqarish yaramaydi. Chunki, adabiy asar tilida o`z o`rnini topib ishlatilgan oddiy so`z va iboralar ham xarakter va manzaralarni aniq ifodalay oladi.


  Badiiy asar tili ikkiga bo`lib o`rganiladi:


  1. Muallif tili – voqeani, voqea ro`y bergan joyni va sharoitni tasvirlash, perosnajlarni tasvirlash ularning yaxshi va yomon xislatlarini ochib berish va baholash uchun bevosita yozuvchining o`z tilidan qilgan bayoni.


  2. Personajlar tili – badiiy asar qahramonlarning nutqi. Odatda bu til qahramonning hayot tajribasi, dunyoqarashi, faxm-idroki, xulq-atvori, madaniy saviyasini xarakterlab beradi.


  Adabiy asar tilida bir qancha maxsus leksik vositalar – eskirgan so`zlar, neologizmlar, dealektizmlar, varvarizmlar, vulgarizmlar, jargonizmlar qo`llaniladi. Asar tilini tipiklashtirishda, davr ruhini aks ettirishda, qahramonlar tilini individuallashtirishda, personajlarning muayyan vaziyatdagi ruhiy holatini ifodalashda ushbu maxsus leksik vositalar yozuvchiga qo`l keladi.


  



  SAVOL VA TOPSHIRIQLAR:


  1. Adabiy va badiiy tilning bir-biriga o`xshash va farqli jihatlarini ko`rsatib bering.


  2. Adabiy til va uning xususiyatlari nimada aks etadi?


  3. Muallif tili va uning vazifasi nimadan iborat?


  4. Personajlar tili asarda qanday rol o`ynaydi.


  5. Maxsus leksik vositalarning badiiy asar tilidagi o`rni nimada deb o`ylaysiz?


  



  Mavzu: O`zbek poeziyasida she`r tuzilishi


  



  REJA:


  1. She`riy nutq haqida ma`lumot.


  2. Barmoq vazni haqida.


  3. O`zbek poeziyasida aruz vazni.


  4. Barmoq va aruz sistemalarning ba`zi o`xshashliklari.


  



  ADABIYOTLAR RO`YXATI:


  1. T.Boboyev. “Adabiyotshunoslikka kirish”. T., 1993.


  2. T.Boboyev. “She`r ilmi ta`limi”. T., 1996.


  3. A.Zunnunov., N.Hotamov. “Adabiyot nazariyasi”. T., 1982.


  4. I.Sulton. “Adabiyot nazariyasi”. T., 1986.


  5. X.Umirov. “Adabiyot nazariyasi”. T., 2002.


  



  She`riy nutq nasriy nutqqa nisbatan ancha murakkab til hodisasidir. Chunki u ohang jihatdan tartibga solingan bo`lib, ritmik o`lchovlar asosida tashkil topgan poetik nutqdir. She`riy nutq ifodaviy vositalar (istiora, allegoriya, metonomiya); maxsus tasvir vositalari (sifatlash, o`xshatish, jonlantirish, mubolag`a) va stimistik usullar intonatsiya, inversiya, parallelizm, ritorik so`roqlarning keng qo`llanishi bilan xarakterlanadi. Shu xildagi ma`lum o`lchovchi ritmik, emotsional nutq she`r asosini tashkil etadi. Ohang jihatdan tartibga solingan, fikr va his-hayajon ifodasi sifatida vujudga kelgan emotsional ritmik nutq she`r deb ataladi. She`r asosida insonning ichki kechinmalari yotadi.


  She`r shoirning voqelikdan ta`sirlanishi natijasi bo`lib, uning qalb qo`ridan o`tgan, o`zgacha jilo topib shakllangan fikr va tuyg`ulardir. Abdulla Qahhor “Poeziya – yuksak san`atdir” nomli maqolasida shunday fikrlarni aytadi:


  “She`r – fikr ekstrakti bo`lishi jihatidan hikmat, ko`ngulga yo`l topishi, undan o`ziga hamohang sado chiqarishi jihatidan musiqa.


  She`r – oshiqning ohi, musibatdiydaning ko`z yoshi, saodat va surur ifodasi bo`lgan qahqaha tovushi.


  She`r – ko`ngilning oynasi, ko`ngilda nima bo`lsa, shuni aks ettiradi.


  She`r – ma`sum go`dak, riyoni bilmaydi. Riyo bo`lgan yerda she`r bo`lmaydi.


  She`r – bir mo``jiza. Uning mo``jiza – sirlaridan xabardor bo`lish bu sirlarni jilovlash har kimga ham muyassar bo`lavermaydi. Bunga erishish uchun zehn, sabr va mehnatdan boshqa yana nimadir kerak” (A.Qahhor. asarlar 6 tomlik. 6-tom. T., 1971).


  She`r ziynatli nutq. She`r badiiy ijodning eng murakkab, qiyin shakli. She`riy nutq – murakkab sistema. Chunki she`riy asar ritm, vazn, bo`g`in (hijo), turoq, qofiya, band (strafa) she`r sistemalari (barmoq, aruz, oq, nasriy), intonatsiya, poetik figuralar va boshqalarning yaxlit uyushuvidan tashkil topgan. Bular she`rning shakliy tomonlaridir. G`oya har qanday asarning, shuningdek, she`rning ham asosidir. She`rda g`oya mana shu shakliy komponentlar vositasida ifoda etiladi. Demak, she`rda ham shakl mazmunga xizmat qiladi, shakl va mazmun mutanosibligi shu tariqa yuzaga va shakl komponentlari hamda ularning aloqasi haqida mumtoz shoirlarimiz bir qancha mulohazalarni ilgari surganlar. Masalan, Hofiz Xorazmiy “Gulshan ul-asror” asarida shunday deydi.


  Oqil agar so`z birla so`zni yopar,


  Orif o`shal so`zda o`zini topar.


  Ulki bilur so`z guhari qiymatin,


  So`zda topar so`zlaguchining otin...


  So`zda kerak ma`niyu ma`nida zavq,


  So`zlaguchida so`z uchun dardu shavq.


  Mazmun mohiyatini shakl va uning ko`rinishini belgilaydigan vositalardan yuqori qo`ygan Alisher Navoiy bir g`azalida shunday deydi:


  Ey Navoiy, shu Xusrav bila


  Jomiy shavri


  San`atu rangin qo`y, so`zda


  Kerak dard ila so`z.


  She`riy san`atlarga o`ta berilib ketishi ham yaltiroqlikni, shaklbozlikni keltirib chiqadi. She`riy san`atlar mazmun va g`oyaning yorqinligi, mazmun va fikrning lo`ndaligi, mazmun va shaklning mutanosibligi uchun xizmat qilmog`i lozim. Shu ma`noda Alisher Navoiyning quyidagi so`zlari shoirning o`zi uchun ijodiy dastur, boshqalarga da`vat tarzida yangraydi:


  Nazmki, ham suvrat erur xushanga,


  Zimnidan ma`ni dag`i dilkash anga.


  Sharq poetikasiga doir asarlarda qayd etilishicha, she`rning lug`aviy ma`nosi “bilmak”, ya`ni shuur aylash, istilohiy ma`noda esa “she`r” vaznli, qofiyali va obrazli kalomdir. “She`r vaznsiz bo`lmaganidek, faqat qofiyaning o`zi bilan ham she`r yaralmaydi. She`r uchun bularning har ikkisi ham zarur. Lekin she`rda ma`no bo`lmasa, uning joni ham yo`qdir. San`atlar she`rning bezagidir, xolos”, - deydi Vohid Tabriziy “Jam`i muxtasar” asarida.


  She`rning xarakterli tomoni shundaki, u g`oyani faqat musiqiy yo`sinda aks ettiradi. Musiqiylik – she`rning bosh ifoda vositasi. She`r musiqiyligini vujudga keltiradigan bir qancha unsurlar bo`lib, ularni bajaradigan vazifasiga ko`ra ikki guruhga ajratish mumkin. 1. Asosiy unsurlar: ritm, vazn, qofiya, band. 2. Yordamchi unsurlar: intonatsiya, poetik sintaksis, she`riy san`atlar.


  Asosiy unsurlar bilan tanishib chiqamiz:


  Ritm- she`r misralaridagi bir-biriga keng nutq bo`laklarining bir tekisda izchil takrorlanib kelishidan paydo bo`ladigan ohangdoshlik. She`r ritmi, odatda, vazn, bo`g`in, turoq, turkum, pauza, band, qofiya, intonatsiya, poetik figuralar, poetik fonetika, she`r san`atlari bilan uzviy bog`liq. Ritmni yuzaga keltiruvchi asosiy unsurlardan biri – vazndir. Vazn esa bo`g`in, turoq, turkum, pauza, urg`u kabi unsurlardan paydo bo`ladi.


  Bo`g`in – bir havo zarbi bilan aytiladigan tovush yoki tovushlar birikmasi bo`lib, she`riy nutq o`lchovida dastlabki ritmik birlikdir.


  Barmoq tizimida bo`g`inlar turoqlarni, turoqlar turkumlarni, turkum vaznni, vazn ritmni, ritm musiqiylikni, musiqiylik poetik g`oyani vujudga keltiradi. She`riy unsurlarning ketma-ketligi va bog`liqligini shunday ko`rsatish mumkin:


  Bo`g`in-turoq- turkum –vazn- ritm- musiqiylik- poetik- g`oya- ShE`R.


  Bo`g`in mumtoz she`riyatda hijo deb yuritiladi, unda qisqa va cho`ziq hijolarning miqdori va tartibi muhim rol o`ynaydi. Bo`g`in barmoq sistemasida turoqni, aruz sistemasida rukini tashkil etadi.


  Turoq- bo`g`inlarning misralar bo`yicha muayyan tartibda takrorlanib kelishidir. Turoqlar aruzda rukn deb yuritiladi. Barmoq vaznida turoqlar bo`g`inlarning miqdoriga, aruz vaznida esa ruknlar hijolarning ham miqdoriga, ham sifatiga qarab farqlanadi. Hozirgi o`zbek she`riyatida bir bo`g`indan tartib 8 hatto undan ortiq bo`g`indan tarkib topgan turoqlar ham uchraydi:


  Masalan:


  1. Alisherga alla aytib uxlatgan sen ona // 1+2 bo`g`inli turoq. Mirtemir.


  2. Sukunat – shoirning so`zlari.


  Ayta... // 2 bo`g`inli turoq


  Olmay... // 2 bo`g`inli turoq


  Ketgan... // 2 bo`g`inli turoq


  So`zlari ... // 3 bo`g`inli turoq . (Omon Matjon).


  3. Ona mening haqqim ko`p.


  Quyoshdan // 3 bo`g`inli turoq


  Gullardan // 3 bo`g`inli turoq


  Va sendan // 3 bo`g`inli turoq. (Rauf Parfi).


  O`zbek she`riyatida turoqlanish juda rang-barangdir. Hatto bir vaznda turoqlanish tartibi har xil bo`lishi mumkin:


  3 3 3


  Chashmadek / ziloldir / dillarim / = 9


  3 3 3


  Yomg`irdan / ko`kardi / yo`llarim / = 9 A.Umariy.


  4 5


  Sen odamning / minglab so`zini / = 9


  4 5


  Buloqlarning / ochding ko`zini / = 9 H.Olimjon.


  2 3 4


  Yana / quyoshning / o`ram nuri / = 9


  Yuzimda o`ynar.


  2 3 4


  Yana yoshlikning / totli sururi / = 9


  Ko`nglimda o`ynar. Oybek.


  Shuning uchun ham bir xil turkumga mansub bunday she`rlar har xil jaranglaydi. Talaffuzda bunday guruhning har biridan keyin kichik pauza qilinadi.


  Turoqning o`zi ham bir misrada ikki katta guruhga bo`linib kelishi mumkin. Buning natijasida ritmning yana bir muhim omili – “bosh turoq” paydo bo`ladi. Odatda, bosh turoq misra yoki bayt oxirida keladi. Masalan,


  6 5


  Hayot degani shu, / qalbning tubida //


  6


  Qolgusi shodlik ham, / qayg`u ham qator//


  6 5


  Va lekin umrimni / avval-so`ngida //


  6 5


  Vatansiz tasavvur / etmog`im dushvor //


  Har bir misra oxiridagi turoq bosh turoqdir.


  Bosh turoqning xarakterli tomoni shundaki, she`r misralaridagi oddiy turoqlar tartibi o`zgarsa ham, bosh turoq o`zgarmasa, she`r vazni, ritmi, musiqiyligi buzilmaydi.


  3 3 5


  Yuksak tog` / oralab // o`kirgan sherning


  6 5


  Na`rasiga tengdir // aksi sadosi.


  3 3 5


  Besh yuz yil / yangradi // tog`day Vatanda,


  6 5


  Buyuk Alisherning // asriy nidosi.


  Turkum – misralarda muayyan qonuniyat asosida tarorlanib, she`r vaznini, ritmini vujudga keltiruvchi bo`g`inlar guruhi turkumni yaratdi. O`zbek she`riyatida bir necha turkumlik she`rlar mavjud:


  Uchlik turkum


  Zim-zim-zim, / 3 Di- lim-da / 3


  Ko`p, so`-zim / 3 Bilim-dan / 3


  Dil xur-sand / 3 Shimirsam / 3 


  To`rtlik turkum


  Va –tan ko`r-kam, / 4


  Ba-hor o`l-kam. / 4


  Beshlik turkum


  Yom-g`ir yo-g`a-lon, / 5


  Yam- ya-shil o`t-loq. / 5


  Oltilik turkum


  Men ba-hor kel-gan-da / 6


  Os-mon-ga bo-qa-man / 6


  Os-mon-ning ko`k-si-ga / 6


  Yul-duz-lar ta-qa-man / 6


  Yettilik turkum


  Har – she`rim-da bir ba-hor, / 7


  Gul-lar so-chib ku-la-di. / 7


  Sakkizlik turkum


  Ru-bo-bim to-ri- ik-ki-dur: / 8


  Bi -ri quv- noq, bi-ri mah-zun, / 8


  Ki-bay-tim sat-ri ik-ki-dur: / 8


  Bi-ri dil-xush, bi-ri dil-xun. / 8


  O`zbek she`riyatida 7 lik, 9 lik, 11 lik turkumlar keng qo`llanilladi. Turkum she`r vaznini belgilashda hal qiluvchi rol o`ynaydi. She`r qaysi turkumda yozilgan bo`lsa, vaznning nomi ham shu turkumga nisbat beriladi. Masalan, H.Olimjonning “O`rik gullaganda” she`ri 9 lik turkumda yaratilgan va shunga ko`ra, uning vazni – to`qqiz bo`g`inli barmoq vazni deb yuritiladi.


  Vazn (arabcha o`lchov, tarozi) she`r o`lchovi, me`yori. Vazn she`riy nutqni nasriy nutqdan ajratib turuvchi asosiy unsur hisoblanadi.


  Bir turkumdagi she`r misralari, baytlari va bandlarida turoqlar va bosh turoqlarning muayyan qonuniyat asosida ishlatilishidan kelib chiqadigan ritmik hodisa – ohang vazn deb yuritiladi. Bo`g`inlarning miqdori turkumni belgilasa, turkumdosh turoqlar va bosh turoqlarning soni vaznni, ularning joylashish tartibi ritmni vujudga keltiradi. Masalan:


  6 5


  Senga maftun bo`lib, / sevib qolganim, //


  6 5


  Ishqing olovida / o`rtanganim rost. //


  6 5


  Sening yoding bilan / nafas olganim, //


  6 5


  Isming takrorlashga / o`rganganim rost.//


  11 lik turkumida yozilgan bu she`rning ritmi 6+5 dir. Vaznning to`liq nomi 6+5= 11 lik barmoq vazni.


  3 3 5


  Ey do`stim,/ o`ksima, / yorning qoshiga,//


  3 3 5


  Bir kuni / albatta / yetib borasan. //


  11 lik turkumida yozilgan Shuhratning ushbu she`ri boshqa ritmda, ya`ni 3+3=11 lik barmoq vaznida.


  Xullas, she`r musiqiyligini vujudga keltirishda ritm o`ynasa, vazn ritmi yaratishda shunchalik muhim ahamiyat kasb etadi.


  Turli she`riy tizimlarda vazn turli yo`llar bilan hosil bo`lgan: barmoq tizimida she`rning birinchi misrasidagi bo`g`inlarning miqdori, turoqlarning soni va joylashishi boshqa misralarda ham muayyan tartibda takrorlanib kelishidan vazn hosil bo`lsa, aruz tizimida she`rning birinchi misrasidagi hijolarning miqdori va sifati, ruknlarning soni va tartibining boshqa misralarda aynan takrorlanishidan vazn paydo bo`ladi.


  



  SAVOL VA TOPSHIRIQLAR:


  1. She`riy nutqning o`ziga xos xususiyatlari haqida gapiring.


  2. Bo`g`in va turoq she`r tuzilishida qanday vazifani bajaradi?


  3. Aruz va barmoq she`riy sistemalari bir-biridan qanday farqlanadi?


  



  Mavzu: Barmoq tizimidagi vaznlar


  



  REJA:


  1. Barmoq tizimidagi vaznlar haqida umumiy ma’lumot:


  a) Sodda vazn;


  b) Qo`shma vazn;


  v) Murakkab vazn;


  g) Erkin vazn;


  d) Aralash vazn.


  2. O`zga she`r yo`llari:


  a) oq she`r;


  b) sochma (nasriy) she`r.


  



  ADABIYOTLAR RO`YXATI:


  1. T.Boboyev. “Adabiyotshunoslikka kirish”. T., 1993.


  2. T.Boboyev. “She`r ilmi ta`limi”. T., 1996.


  3. A.Zunnunov., N.Hotamov. “Adabiyot nazariyasi”. T., 1982.


  4. I.Sulton. “Adabiyot nazariyasi”. T., 1986.


  5. X.Umirov. “Adabiyot nazariyasi”. T., 2002.


  



  Barmoq tizimi vaznlarga nihoyatda boyligi bilan ajralib turadi. She`rishunosligimizda barmoq tizimidagi vaznlarning tuzilishiga ko`ra quyidagi turlari aniqlangan:


  1. Sodda vazn


  2. Qo`shma vazn


  3. Murakkab vazn


  4. Erkin vazn


  5. Aralash vazn


  1. Bir turkumga asoslangan turoqlar tartibi sodda vazn deyiladi.


  4 5


  Chiroylidir / go`yo yosh kelin, // - 9


  4 5


  Ikki daryo / yuvar kokilin. // - 9


  2. She`r 2 turkumda yozilgan bo`lsa, uning bir misrasida bo`g`inlar soni 1 xil, 2 –misrasida bo`g`inlar soni boshqa xil bo`ladi: ular muayyan tartib asosida butun she`r davomida takrorlanadi:


  4 4


  Boqsam yerlik / navolarga, // - 8


  4 3


  Bilmam, qachon / qaytaman. // - 7


  4 4


  Men dardimni / havolarga, // - 8


  4 3


  Shamollarga / aytaman. // - 7 Rauf Parfi.


  4 5


  Kel, do`st bo`lsang, / yoshimga boqma, // 9


  3 4


  Erib ket / shodligimda. // 7


  4 5


  Raqib bo`lsang / yonimda oqma, // 9


  3 4


  Botasan / girdobimda. // 7 Zulfiya.


  Qo`shma vaznli she`rlarda ritm bir xil vaznli misralar takroridan emas, ikki xil vaznli misralarning muayyan qonuniyat asosida takrorlanishidan kelib chiqadi. Qo`shma vazn she`rning ritmik imkoniyatlarini oshiradigan vositalardan biridir.


  3. She`r uch va undan ortiq turkumda yozilgan bo`lsa, murakkab vazn ***. Masalan, Cho`lponning “Binafsha” she`ri bunga misol bo`la oladi. She`rning dastlabki ikki bandi qo`shma vaznda yaratilgan bo`lsa, qolgan bandlar uchlik, oltilik, to`qqizlik, sakkizlik, o`n ikkilikda yaratilgan.


  4. Rus va usmonli turk she`riyatdan o`zbek she`riyatiga o`tgan yangi she`r yo`li. O`zbek adabiyotida erkin she`r namunasini birinchi bo`lib A.Fitrat yaratgan. Bu vaznning muhim xususiyatlari misralardagi so`zlarning ma`no va intonatsiyani kuchaytirishi uchun bir necha qatorga zinapoya shaklida joylashtirish; bir necha ritmik o`lchovlardan foydalanish; vazn, qofiya, band tuzilishida erkinlik, qadimiy qoidalardan bir muncha chetga chiqishda namoyon bo`ladi.


  Cho`chima jigarim,


  O`z uyingdasan.


  Bu yerda na g`urbat, na ofat


  Bunda bor: harorat, muhabbat, shafqat


  Va mehnat nonini ko`ramiz baham. G`.G`ulom.


  Erkin vaznning yana bir ko`rinishi sarbast (verlibr) dir. Sarbonida turoq, qofiya, ritm, poetik fikr yo`nalishi kabi qoidalarga deyarli amal qilinmaydi. Asosan, o`ziga xos she`riy mantiqqa amal qilinadi. Sarbastning bu xususiyati shoirga hayotning murakkab jihatlari haqida, dolzarb va keskin muammolar xususida jo`shqin va erkin, ayni chog`da oshkora, dangal fikr yuritishga yo`l ochadi.


  Men birinchi yomg`ir bo`lib yog`gim keladi


  O`zbekiston yerlariga


  Men keksa chinorlarning salobati bo`lib,


  Yashagim keladi O`zbekistonda. Miraziz A`zam. 


  5. Aralash vazn rus erkin she`ri ta`sirida paydo bo`lgan va rus shoirlari asarlarini o`zbekchaga tarjima qilish jarayonida she`riyatimizga kirib kelgan. Bu vazning ikki xil ko`rinishi bor:


  a) sodda va qo`shma vaznlardan foydalaniladi;


  b) sodda, qo`shma va erkin vazndan foydalaniladi. Mirtemirning “Onaginam” she`ri bunga misol bo`la oladi.


  Band – she`rning alohida qofiyalanish tartibiga ega bo`lgan lirik ritmik bo`lagidir. Qofiya va intonatsiya bilan birikkan misralarning muayyan tartib asosida takrorlanishi band deyiladi. O`zbek she`riyatida 2 misradan tortib 24 misragacha bo`lgan bandlar mavjud bo`lsa-da, 2-8 misrali bandlardan ko`proq foydalaniladi. Adabiyotshunoslikda shartli ravishda ikkilikdan oltilikkacha bo`lgan bandlar sodda bandlar; yettilikdan o`n oltilikka bo`lgan bandlar murakkab bandlar deyiladi.


  Misralar miqdori va qofiyalanish tartibiga ko`ra bandlar turlicha nomlanadi:


  1. Ikkilik (distix) – masnaviy: a-a,


  2. Uchlik (tersena) – musallas


  3. To`rtlik (katren) – murabba`


  4. Beshlik – muxammas


  5. Oltilik (sekstina) – musaddas


  6. Yettilik - musabba`


  7. Sakkizlik (oktava) – musamman


  8. To`qqizlik (nona) – mutassa` (tasni)


  9. O`nlik (desina) muattar (mashru`).


  Shuningdek, o`zbek mumtoz adabiyotida “tarji`band”, “tarkibband”, “soqiynoma” kabi janrlarda yozilgan she`rlarining band tuzilishi ham o`ziga xosdir.


  Uchlik shaklida she`r yaratish mumtoz she`riyatimizda uchramasa-da, hozirgi she`riyatmizda siyrakroq bo`lsa-da ishlatiladi. Dantening “Ilohiy komediya” asari Abdulla Oripoq tomonidan ter** usulida mahorat bilan tarjima qilingan. Cho`lponning “Bahor”, Omon Matjonning “Bahor nafasi”, Aziz Abdurazzoqning “Tabiat soz” she`rlari shu usulda yaratilgan.


  Havoning yuzi, a


  Zaharli ko`zi. a


  Muloyimlashdi... b


  Sharqning malagi, v


  Nay kamalagi v


  Ko`kka ulashdi ... b


  Usmon Nosirning “Baliqchi” she`rida uchlik bandlar boshqacha tartibda qofiyalanadi:


  Oq bulutlar qo`zg`aldi, a


  Tog`dan nari yo`l oldi a


  Ochildi ko`m-ko`k osmon... b


  Sohilda bir qiz ko`rdim, v


  Uzoqda yulduz ko`rdim. v


  Boqqan bilan to`ymasman... b


  Murabba` usulida yaratilgan she`rlar turlicha qofiyalanadi:


  a-a-a-b; a-b-a-b; a-b-v-b;


  a-a-b-a; a-b-b-a;


  Muxammas mumtoz she`riyatimizda o`ziga xos qofiyalanish tartibiga ega bo`lgan beshlik band usulida yozilgan she`r. Muxammaslar ikki xil bo`ladi:


  a) bir shoirning o`z muxammasi (ta`bi xud muxammaslar);


  b) boshqa shoirga ergashib, o`xshatma tarzida yozilgan muxammaslar (muxammasi taxmis)


  Bunday muxammaslar a-a-a-a-a shaklida qofiyalanadi. Ammo hozirgi o`zbek she`riyatida b-b-b-b-a beshlik usulida yaratilgan she`rlarning qofiyalanish tartibi o`zgargan.


  a Ozodajon, o`zing aytin, ozodmisan,


  a Dunyo obod bo`lmadi, sen obodmisan?


  a Ko`ksimdagi sevinchimsan, faryodimsan,


  b Senga Oysha bibilarning baxtin tilay,


  b Muhammadman – payg`ambarmas nima qilay. M.Yusuf.


  Yurak tokay urib turadi? a


  Yurak tingay to`lsa paymona. b


  Ma`yus chehrang ko`ksimni yoqib v


  Sen ham bir kun o`tarsan, ona a


  Qarg`a esa mingga kiradi. a M.Yusuf.


  Har bir bandi olti misradan iborat bo`lgan musaddaslar a-a-a-a-a-a, b-b-b-b-b-a shaklida qofiyalanadi. Ammo mumtoz she`riyatimizda bir bandning 5-6 qatorlari barcha bandlarda refron sifatida takrorlanib kelgan musaddaslar talaygina.


  b Uch navoiymiz, kelinglar,


  azmi gulshan aylali,


  b Andalibga qo`shilib ul yerni


  maskan aylali,


  b Kuydirib gul shoxu yafrog`ini


  gulxan aylali,


  b Chin tanni na etarmiz,


  o`zni chor tan aylali,


  a Yor bizning yorimiz,


  jonon bizning jononimiz,


  a Ushbu davron birla o`tsak


  yo`q erur armonimiz.


  v Uch vafoiymiz, kelinglar,


  azmi gulzor aylali,


  v Borg`ali yor oldig`a o`zni


  sabukbor aylali,


  v Yorni uyqusidin bir lahza


  bedor aylali.


  v Xoh bexud bo`loli, xoh o`zni


  hushyor aylali


  a Yor bizning yorimiz


  jonon bizning jononimiz,


  a Ushbu davron birla o`tsak,


  yo`q erur armonimiz.


  Musabba` – yettilik shaklidagi bandlar she`riyatimizda kam qo`llaniladi. B.Mashrabning “Mehribonim, qaydasan” she`riy to`plamida bitta musabba` keltirilgan bo`lib, uning barcha bandlari mumtoz qofiyalangan:


  b-b-b-b-b-a-a; Hozirgi o`zbek she`riyatida ham yettilik shaklidagi bandlar mavjud:


  U yoqda shotutlar -a qovunlar yorilar, -a


  To`kilar suvga, -b sen yo`l qaraysan, -v


  Tuproq ko`chalarda, -g mushtoq kechalarda, -g


  Yoz – meni sog`inib sarg`aygan maysa. –d


  Xullas, ritm singari bandlar ham to`xtovsiz va keng ijod sohasidir. Shu sababli ritm va bandlar to`g`risidagi ushbu fikrlar bu sohadagi hamma hodisalarni ifodalab berolmaydi. Adabiyotshunos talabaning vazifasi bu sohada paydo bo`layotgan yangi-yangi hodisalarni o`rganib borishdir.


  



  SAVOL VA TOPSHIRIQLAR:


  1. Barmoq tizimidagi turli vaznlar haqida gapiring.


  2. Erkin, oq va sochma she`r vaznlarining bir-biridan farqli jihatlarini ayting.


  3. O`zbek shoirlari ijodlarida barmoq, erkin, oq va sochma she`r usullarida yozilgan she`rlardan bittadan misol olib, yozma ish sifatida tahlil qilib keling.


  



  Mavzu: Aruz tizimi: aruz haqida tushuncha


  



  REJA:


  1. Aruz nazariyasi haqida umumiy ma`lumot.


  2. Aruz tizimidagi hijolar:


  a) qisqa hijo;


  b) cho`ziq hijo;


  v) o`ta cho`ziq hijo.


  3. Rukn, uning tuzilishi va turlari.


  4. Bahrlar, ularning tuzilishi va turlari.


  



  ADABIYOTLAR RO`YXATI:


  1. A.Navoiy «Mezonul avzon» Asarlar 14-tom.


  2. T.Boboyev. She`r ilmi ta`limi. Toshkent - 1996 y.


  3. T.Boboyev. adabiyotshunoslikka kirish. T., 1979.


  4. Xojiahmedov A. Mumtoz badiyat malohati. T., 1999.


  5. Xojiahmedov A. O`zbek aruzi lug`ati. T., 1999.


  



  Aruz tizimi bir necha yillar davomida arab, fors-tojik va turkiy she`riyatlarida amaliy jihatdan qo`llanib kelingan. VIII asrda Xalil ibn Ahmad tomonidan asos solingan bu vazn o`ziga xos latif musiqiylik, ohanglar rang-barangligi, hayot boqiyligi va insoniy hissiyotlar olamini serjilo misralar vositasida ta`sirchan jozibador ifodalash imkoniyatlarining benihoyaligi bilan belgilanadi. Arab she`riyatiga VIII asrdan tatbiq etilgan mazkur o`lchov tizimi IX asr boshlaridayoq fors-tojik adabiyotida ham qo`llanila boshlandi. Rudakiy, Firdavsiy, Daqiqiy, Umar Xayyom, Sadiy, Hofiz Sheroziy, Jomiy kabi buyuk shoirlar ijodidan mustahkam o`rin oldi. IX - X asrlarda turkiy xalqlar orasidan yetishib chiqqan ko`plab shoirlar o`sha davr an`anasiga ko`ra o`z asarlarini arab tilida yozar ekanlar, aruz o`lchoviga asoslandilar, xilma-xil musiqiy va jozibador vaznlar zaminida g`oyaviy va badiiy jihatdan barkamol qasida va g`azallar, ruboiy va qit`alar yaratdilar. IX asrda yaratilgan “Yatimat ud-dahr” kitobidan mashhur adabiyotshunos olim Abu Mansur as-Saolibiy arab tilida ijod qilgan ko`pgina adiblarning nomlari va asarlarini qayd etadi. Ana shu ijodkorlar turkiy tilda ham aruzning yengil va o`ynoqi o`lchovlarida ko`plab lirik she`rlar yozganligi shubhasiz. Zero, bu xil tajribalarsiz IX asrda Yusuf Xos Hojibning “Qutadg`u bilig” dek yirik dostonining maydonga kelishi mahol edi. Ana shu davrdan boshlab to XX asrgacha bo`lgan o`zbek adabiyotida aruz tizimi asosiy tizimlardan biri bo`lib qoldi.


  Aruz ilmi haqida, ayniqsa fors-tojik adabiyotshunosligida ko`plab asarlar bitilgan. Mavlono Yusuf Nishoburiy (X asr) forsiy tilda aruzga oid ilmiy asar yaratgan olimlarning birinchisi edi. Rashididdin Vatvotning “Hadoyiq us-sehr”, Shams Qaysning “Al-mo``jam fi meyor ash`or al-ajam”, Nasriddin Tusiy (XIV asr) ning “Meyor-ul ash`or”, Salmon Savojiy (XIV asr) ning “Qasidatun masnuot al-aruz”, Abdurahmon Jomiy (XV asr) ning “Risolai aruz” asarlari fors-tojik aruzining nazariy va amaliy rivojida alohida ahamiyatga ega bo`ldi.


  Aruz ilmi rivojiga turkiy xalqlar orasidan yetishib chiqqan adabiyotshunos olimlar ham munosib hissa qo`shdilar. Mashhur faylasuf Abu Nasr Forobiy (X asr), Abu Ali ibn Sino (X-XI asrlar), Abul Qosim Zamahshariy (XI-XII asrlar), Abu Yaqub Yusuf ibn Sakkokiy (XII-XIII asrlar) lar o`zlarining arab va forsiy tilda bitgan ilmiy asarlari bilan faqat va forsiy emas, ayni vaqtda turkiy aruz taraqqiyotiga ham sezilarli ta`sir ko`rsatadilar.


  Turkiy aruzning nazariy va amaliy jihatdan shakllanishi va izchil rivojlanib borishida Alisher Navoiyning ilk bor turkiy tilda yaratilgan “Mezonul avzon” (“Vaznlar o`lchovi”) asari alohida ahamiyatga ega bo`ldi. Ulug` mutafakkir shoir aruz qoidalarini, xilma-xil bahrlari hamda vaznlarini turkiy tilda mufassal bayon qilish bilan cheklanib qolmay, turkiy xalqlarning og`zaki she`riyati mezoni bilan aruz vaznlari hamohangligini atroflicha dalillari hamda turkiy til xususiyatlarini nazarda tutgan holda aruzning turkiy adabiyotlarda, xususan, o`zbek she`riyatida keng qo`llanishi mumkin bo`lgan ko`plab o`lchovlarini ham belgilab berdi.


  Sharq mumtoz adabiyotida keng qo`llanib kelgan aruz vazni she`r misralarida qisqa va cho`ziq hijolarning muayyan tartibda guruhlanib takrorlanishiga asoslanadi. Shuning uchun ham aruz nazariyasiga oid ilmiy asarlarda sokin (mustaqil undosh yoki cho`ziq unli) hamda mutaharrik (harakatlanuvchi, ya`ni qisqa unli oldidagi undosh) harflar vazn yaratuvchi eng kichik juzv hisoblangan. She`riy vazn uch xil- qisqa, cho`ziq va o`ta cho`ziq hijoga asoslanadi.


  Qisqa talaffuz qilinuvchi unlidan iborat bo`lgan yoki shunday unli bilan tugagan ochiq hijolar qisqa hijolar deb ataladi. U vazn chizmasida V belgisi bilan ifodalanadi.


  Cho`ziq talaffuz qilinuvchi unlidan iborat bo`lgan yoki shunday unli bilan tugagan ochiq hijolar, shuningdek tarkibida qisqa unli bo`lgan yopiq hijolar cho`ziq hijo sanaladi. Bunday hijolar vazn chizmasida – belgisi bilan ifodalanadi.


  Yopiq cho`ziq hijo tarkibida cho`ziq unli kelsa, u ancha cho`ziq talaffuz etiladi. Bunday hijolar o`ta cho`ziq hijo sanaladi. Shuningdek, qo`sh undosh bilan tugagan hijolar ham o`ta cho`ziq hijo hisoblanadi. Bunday hijolar misra ichida – V belgisi bilan, misra oxirida ~ belgisi bilan ifodalanadi. Masalan:


  So`rma holimniki, bo`ldim burnog`idin zorroq,


  Jism jondin zoru, jonim jismdin afgorroq.


  Baytni vaznga muvofiq o`qisak, birinchi misradagi zorroq so`zining har ikki hijosi, afgorroq so`zining keyingi ikki hijosi tarkibidagi “o” unlisining cho`ziq talaffuz qilinishi tufayli boshqa yopiq hijolardan ajralib turadi. Chunki ular o`ta cho`ziq hijolardir. Baytning vazn chizmasi quyidagicha tuziladi:


  So`r-ma-ho-lim ni-ki, bo`l-dim bur-no-g`i-din zor-roq,


  - V - - - V - - - V - - - V ~


  Jism-jon-din zo-ru jo-nim jism-din af gor-roq.


  - V - - - V - - - V - - - V ~


  Qisqa va cho`ziq hijolarning birikuvidan sabab, vatad, fosila deb atalgan bo`laklar tashkil topadi.


  Sabab, vatad va fosilalarning birikuvidan she`riy misralar hosil qiluvchi eng yirik bo`lak – rukn maydonga keladi.


  Bir sabab bilan vatadi majmu` birikmasidan “faulun” va “foilun” ruknlari hosil bo`ladi. Agar vataddan so`ng sabab kelsa, “faulun” rukni, aksincha, sababdan so`ng vatad kelsa, “foilun” rukni tuziladi. Faulun rukni chizmada V - - tarzida, foilun rukni esa – V – tarzida ifodalanadi.


  Ikki sabab bilan bir vatadning birikuvidan to`rtta to`rt hijoli rukn tuziladi. Bular mafoiylun, foilotun, mustaf`ilun va maf`ulotu ruknlaridir.


  O`zbek aruzida sabab, vatad hamda fosilalar birikuvidan aruz vaznining asllar deb ataluvchi quyidagi ruknlari hosil bo`ladi:


  Rukn nomi Chizmasi Rukn nomi Chizmasi


  Faulun


  Foilun


  Mafoiylun


  Foilotun V - -


  - V –


  V - - -


  - V - - Mustaf`ilun


  Maf`ulotu


  Mutafoilun


  Mafoilatun - - V -


  - - - V


  V V - V -


  V - V V -


  Aruz vaznidagi she`r o`lchovlarining asosiy turlari – bahrlar yuqoridagi 8 ruknning turli tartibda birikib takrorlanishidan hosil bo`ladi. Ularni quyidagicha guruhlash mumkin:


  1. Bir ruknning aynan takroridan tuzilgan bahrlar. Bunday bahrlar 7 ta bo`lib, maf`ulotu bo`lak, yuqoridagi yetti ruknning aynan takroridan hosil bo`ladi. Ya`ni faulun rukni takroridan mutaqorib bahri, foilun rukni takroridan mutadorik bahri, mafoiylun rukni takroridan hazaj bahri, foilotun rukni takroridan ramal bahri, mustaf`ilun rukni takroridan rajaz bahri, mutafoilun rukni takroridan komil bahri hamda mafoilatun rukni takroridan vofir bahri hosil bo`ladi.


  Bir paytda bu ruknlar to`rt marta takrorlansa, bunday vaznni murabba` (arabcha “to`rtlik” degani), olti marta takrorlansa, musamman (arabcha “sakkizlik”) deb yuritiladi. Misollar:


  Zamona kulfatidin bu ko`ngul dog` o`ldi, dog` o`ldi,


  Bu charxi bemuruvvatdan ko`ngul dog` o`ldi, dog` o`ldi.


  Mazkur baytning ruknlari va chizmasi quyidagicha:


  Za-mo-na-kul fa-ti-din-bu ko`-ngul-do-g`o`l di-do-g`o`l-di,


  V - - - V - - - V - - - V - - -


  mafoiylun mafoiylun mafoiylun mafoiylun


  Bu-char-xi-be mu-ruv-vat-din ko`-ngul-do-g`o`l di-do-g`o`l-di.


  V - - - V - - - V - - - V - - -


  mafoiylun mafoiylun mafoiylun mafoiylun


  ko`rinadiki, bu baytda mafoiylun rukni sakkiz marta takrorlanayapti. Demak, ushbu she`r hazaji musammani solim vaznida yozilgan ekan.


  2. Ikki xil ruknli bahrlar. Aruz vazniga mansub bir qator bahrlar ikki xil ruknning ma`lum tartibda takrorlanishidan yuzaga keladi. Bunday birikib takrorlanish ikki turlidir:


  Bittadan olingan ikki xil ruknning takrorlanishidan hosil bo`lgan bahrlar. Bunday bahrlar bizga ma`lum 8 ruknning ikkita-ikkita bo`lib takrorlanishidan tuziladi.


  Ikki bir xil va bitta boshqa xil ruknlarning takrorlanishidan tuzilgan bahrlar. Bunday bahrlar har bir misrada uch ruknning ma`lum tartibda takrorlanishidan hosil bo`ladi. Ulardan ikkitasi bir xil, uchinchisi boshqa xil rukndan iborat bo`ladi. Bir misrada uch, bir baytda esa oltita rukn ishtirok etgani uchun bunday bahrlar olti ruknlik, ya`ni musaddas shakldagina namoyon bo`ladi, ular murabba` va musamman ko`rinishlariga ega bo`lmaydi.


  1. Qarib bahri.


  2. Mushokil bahri.


  3. G`arib bahri.


  4. Sari` bahri.


  



  SAVOL VA TOPSHIRIQLAR:


  1. Aruz vazni o`zbek adabiyotiga qachon kirib kelgan?


  2. O`zbek aruzi bo`yicha yaratilgan nazariy asarlarni sanang.


  3. Aruz tizimidagi hijolar va ularning turlari haqida gapiring.


  4. Asl ruknlar qaysilar?


  5. Bahr va uning turlari haqida qanday ma`lumotga ega bo`ldingiz?


  



  Mavzu: Qofiya saboqlari


  



  REJA:


  1. Qofiya tuzilishi.


  2. Qofiya turlari:


  a) mujarrad qofiya;


  b) murdaf qofiya;


  v) muqayyad qofiya;


  g) muassas qofiya.


  3. Qofiya san`atlari:


  a) zulqofiyatayn;


  b) zulqavofi`;


  v) tarsi`;


  g) tajnisli qofiya;


  d) musajja`;


  g) tajziya.


  4. Qofiya ayblari:


  a) ikfo;


  b) sinod;


  v) iqvo;


  g) iyto.


  5. Qofiya va radif.


  



  ADABIYOTLAR RO`YXATI:


  1. A.Rustamov. Qofiya nima? T., 1976.


  2. T.Boboyev. She`r ilmi ta`limi. T., 1996.


  3. T.Boboyev. Adabiyotshunoslikka kirish. T., 1979.


  3. Xojiahmedov A. She`riy san`atlar va mumtoz qofiya. T., 1998.


  4. H.Umurov. Adabiyot nazariyasi. T., 2004.


  



  Ritmik jihatdan uyushgan nutqda so`zlarning ohangdosh bo`lib tuzilib kelishi qofiya deb yuritiladi. “Qofiya” arabcha so`z bo`lib, “ergashuvchi” degan ma`noni anglatadi. Qofiyalar she`riy asar musiqiyligi, jozibadorligini ta`minlashning asosiy omillaridan sanaladi. Qofiyadosh so`zlar tarkibidagi har qaysi tovush misra, bayt, bandga alohida jilo, ta`sirchanlik bag`ishlaydi.


  Qofiya asosini raviy harfi tashkil etadi. Raviy so`zi arabcha “rivo” so`zidan olingan bo`lib, yukni tuyaga bog`laydigan arg`amchi ma`nosini bildiradi. Raviy harfi qofiyalanuvchi so`zlar tarkibida aynan takrorlanib kelishi shart. Raviy tub so`zlarda o`zak oxirida, mana so`zlarda esa negiz so`ngida keluvchi cho`ziq unli yoxud undosh harfdir.


  Meni og`zing uchun shaydo qilibsan,


  Manga yo`q qayg`uni paydo qilibsan. Atoiy.


  Qofiyadosh so`zlar oxiridagi “u” cho`ziqligi raviydir.


  Cho`ziq unlilar hamisha so`z oxirida kelmay, qo`shimchalar oldida ham turishi mumkin:


  Jamoling mavqidin g`am shomi kuymak ibtilomidin,


  Ko`zim sha`mi kul aylabtur ayon qonliq qorasidin. Navoiy


  Qofiyadosh so`zlar tarkibidagi “o” cho`ziq qilish raviy hisoblanadi. Ammo Alisher Navoiy bu usuldan she`riyatda keng foydalangan.


  Mug`anniy bir navoe tuz,


  Navoiy naeman ko`rguz,


  Ayoqchi tomsa tut to`qqiz,


  ki doroii jahon keldi.


  maqta`si bilan tulovchi ushbu g`azal musajja` usulida yaratilgan. Ana shunday misollarni shoir ijodida ko`plab uchratish mumkin. Ammo ularning barchasida matla`lar musajja` usulida emas, oddiy usulda bitilgan. Bobur o`zining “Muxtasar” asarida “musajja` g`azallarning matla`ida saj` kamroq rioyat qilibturlar. Ammo rioya qilinsa, yaxshiroq bo`lgusidir, nechukkim:


  Qaro zulfing firoqida parishon ro`zg`orim bor,


  Yuzungning ishtiyoqida ne sabru ne qarorim bor.


  Labing bag`rimni qon qildi, ko`zimdin qon ravon qildi,


  Nega holim yomon qildi, men andin bir so`rorim bor” deya o`zining musajja` g`azalini to`liq keltiradi.


  Shuni alohida ta`kidlash kerakki, takrorlanuvchi undoshlardan keyin kelgan unli cho`ziq yoki qisqaligidan qat`iy nazar raviy bo`la-olmaydi. Bunday hollarda undan oldin turgan undosh raviy hisoblanadi.


  Xatining aro uzoring sabza ichida lola,


  Ulchashmi nur xumoring loladagi g`azala.


  baytida raviy “lola”, “g`azola” so`zlari oxiridagi “a” unlisi emas, balki “ya” undoshdir.


  Qofiya tuzilishiga ko`ra, raviydan oldin va raviydan keyin keluvchi harflar turli nomlar bilan yuritiladi.


  14. Quyidagi to`rtlik qaysi janrga mansub?


  Majnuni devonalarga tuz kerak


  Laylisi bo`lsa musaffo tuz kerak.


  So`zlagil, ey yor, vasf aylay so`zung.


  Jo`shishi nazmimg`a bo`ldi tuz kerak.


  A.Qit`a. V.Ruboiy. S.Tuyuq. D.Murabba`.


  15. “Mabda`i nur” asarining muallifini aniqlang.


  A.Lutfiy. V.Navoiy. S.Mashrab.


  15. “Tarixi Muxadalixon” deb kimga bag`ishlangan.


  A. Uvaysiy farzandiga


  V. Nodira farzandiga


  S. Umar Amirxonga


  D.Muhammad payg`ambar nabiralariga.


  Tuzilishiga ko`ra qofiyalar 4 turga bo`linadi:


  1. Mujarrad qofiya – o`zbek she`riyatida keng qo`llangan qofiya turlaridan biri. Uning ikki xil ko`rinishi mavjud: 1. Raviy cho`ziq unlidan iborat qofiya bo`lib, unda unlidan boshqa harf ishtirok etmaydi.


  Ko`zung ne balo qaro bo`lubtur,


  Kim jonga qaro balo bo`lubtur.


  Yoki


  Ko`z yoshim g`alton borur ul orazi diljo` sori


  Tifldekkim, ag`nabon mayl aylagay ko`zgu sori.


  2. Mujarrad qofiyaning ikkinchi turida qofiya undosh bilan tugallanadi va shu undosh raviy hisoblanadi. Bu undoshdan oldin istagan qisqa *** kelish mumkin. Bu qisqa unli esa tavjih deb yuritiladi:


  Yor holidin menga vahkim xabar yo`qtur bukul,


  Bu jihatdin aqlu hushimdin asar yo`qtur bukul. Navoiy.


  3. Muqayid qofiya – qo`sh undosh qisqa unlidan so`ng keladi. Qisqa unli hazv, raviydan oldingi undosh qayd deb ataladi.


  Kel, ey soqiy, meni majnunni mast et,


  Soching zanjiri birla poybast et. Navoiy.


  Safar ayladi necha yil dahr aro,


  Qilib necha kuch sayr har shahr aro. Furqat.


  Hazv payd raviy


  m a s t


  poyb a s t


  d a h r


  sh a h r


  4. Muassas qofiya – cho`ziq “o” unlisi bilan raviy o`rtasida bir undosh va undan keyin bir unli keladigan qofiya. Cho`ziq “o” unlisi ta`sis, keyingi undosh daxil, raviy oldidagi qisqa unli esa shibo` deb yuritiladi. Masalan:


  Gar yetar ag`yordin yuzming jarohat, ey ko`ngul,


  Chunki bordur yor uchun bor ayshu rohat, ey ko`ngul.


  Ushbu baytdagi jarohat – rohat qofiyalari muassas bo`lib, cho`ziq “o” unlisi ta`sis, “h” undoshi daxil, “a” qisqa unlisi shibo`, “t” undoshi esa raviydir.


  Tab`ida quyosh kabi harorat,


  Ayshig`a sayeb edi marorat.


  Ta`sis daxil shibo` raviy


  Har o r a t


  Mar o r a t


  Shuni ham aytish kerakki daxil har ikki misrada ham bir xil bo`lish shart emas. Masalan:


  Haroratlar etib ul xasqa moyil


  Qilur o`t yetgach o`rtanmakka qobil.


  Ta`sis daxil ishbo` raviy


  M o y i l


  Q o b i l


  Qofiyalar raviy bilan tugallanishi yoki raviydan keyin ham harflar kelishi mumkin. Raviy bilan tugallangan qofiyalar muqayyad qofiya, undan keyin harflar kelgan qofiyalar esa mutlaq qofiya deb ataladi. Mutlaq qofiyada raviydan keyin keluvchi harflar turlicha ataladi: Raviydan keyin keluvchi undosh yoki cho`ziq unli vasl, vasldan keyingi undosh yoki cho`ziq unli huruj, undan keyingi undosh yoki cho`ziq unli noyira deb yurtiladi. Agar Navoiydan keyin qisqa unlilar kelsa, majro deb yuritiladi, vasl, huruj, mazid, noiradan keyin keluvchi qisqa unlilar nafoz deb yuritiladi. Mutlaq qofiyaning tuzilishini quyidagi shaklda aniq ko`riladi:


  Harorat jonima ul otashin la`li axgarindindur,


  Anga taskin ham ul yuz ravzasining kavsaridindur.


  III. Jahon adabiyotida qofiyadan foydalanish badiiy mahoratining muhim qirralaridan bo`lib kelgan. Sharq shoirlari qofiya vositasida she`riy asarlarning ohangdorligi, serjiloligiga e`tibor berishgan va shu asosda xilma-xil qofiya san`atlari yaratilgan.


  Zulqofiyatayn. Bayt misralarida ikki so`zni yonma-yon keltirish san`ati. Ikki so`z misra oxirida keltirilsa mutakarin qofiya deyiladi:


  Bog` anga bir sahfan gulshan misol,


  Jadvali atrofida ravshan misol.


  Qofiyadosh so`zlar misralarda yonma-yon emas, balki ikki o`rinda kelsa, mahjun qofiya deyiladi.


  Boqmay desa dog`i quvvati yo`q,


  Boqmay desa dog`i toqati yo`q.


  Yetuk san`atkorlar qo`sh qofiyalarni shardu aks san`ati asosida tuzganlar.


  Vah ne balo qarodur ey sho`x, qaro balo ko`zung,


  Gar xud emas qaro balo, bas ne balo qaro ko`zing. Ogahiy.


  Zulqavofi`. Bayt misralarida uch va undan ortiq so`zni qofiyadan keltirish san`ati. Yetuk san`atkorlargina bu san`atga murojaat qilganlar:


  Yo`ldasa bu yo`lda Nizomiy yo`lim,


  Qo`ldasa Xusrav bila Jomiy qulum. Navoiy.


  Yuzing ko`rgan sabohatda mohi tabon emish bildim,


  Labing so`rg`och malahotda zuloli jon emish bildim. Ogahiy.


  Tarsi`. Bayt misralarida barcha so`zlarning ohangdosh bo`lishi.


  Noma uchun xoma tarosh ayladim,


  Xoma uchun noma xarosh ayladim.


  Yoki


  Ham yuzni sening yuzungga surtay,


  Ham ko`zni sening ko`zungga surtay.


  Tajnisli qofiya. Tajnisli qofiyalarni she`riyat asarida qo`llagan.


  Manga sensiz begim kunduz kechadir,


  Dareg`o, sensizin umrim kechadur. Xo`jandiy. 


  Visoling zavqing istab, ey dilorom,


  Tan ichra topmadim miskil dil orom. Sayid Ahmad.


  Musajja`. Baytlari ichki qofiyali bo`lgan she`riy asarlar. Bunday she`rlarda baytlar 4 bo`lakka bo`linadi, 3 bo`lak mustaqil holda qofiyalanib, 4-bo`lak she`rdagi asosiy qofiyaga ohangdosh bo`lib keladi. Turkiy she`rida musajja` usulida dastlab Hofiz Xorazmiy ijod qilgan edi:


  Bandi g`am ichra xastaman,


  zulfing bichin ishkastaman,


  Ishkastayu ham bastaman,


  Bu qulni kel ozod qil.


  



  SAVOL VA TOPSHIRIQLAR:


  1. Qofiya haqida gapiring. U she’riyatda qanday vazifani bajaradi?


  2. Qofiyaning qanday turlarini bilasiz?


  3. Mumtoz she’riyatdagi janrlar asosida qofiya san’atlariga misollar keltiring.


  4. Qofiya ayblari qanday turlarga ajratiladi? Misollar yordamida ko`rsatib bering.


  



  Mavzu: Adabiy turlar va janrlar


  



  REJA:


  1. Adabiy tur va adabiy janrlar haqida umumiy ma`lumot.


  2. Epos va uning janrlari.


  3. Lirika va uning janrlari.


  4. Lirik-epik asarlar.


  5. Drama va uning janrlari.


  



  ADABIYOTLAR RO`YXATI:


  1. Belinskiy V.G. “Poeziyaning xil va turlarga bo`linishi”. T., 1986.


  2. Muallifdoshlar. Adabiy turlar va janrlar. T., 1998.


  3. A.Fitrat. “Adabiyot qoidalari”. T., 1995.


  4. T.Boboyev. “She`r ilmi ta`limi”. T., 1996.


  5. Orzibekov R. Lirikada kichik janrlar. T., 1996.


  


  Adabiy asarlar shakl jihatdan benihoya rang-barang bo`ladi. Shuning uchun ularni alohida-alohida guruhlarga ajratib o`rganish lozim. Adabiy asarlar shaklan quyidagi klassifikatsiya qilinib o`rganilishi maqsadga muvofiq: adabiy asarlarning eng yirik gruppalari adabiy tur, adabiy turning ichki gruppalari adabiy tur formalari yoxud adabiy xillar, adabiy xilning ichki guruhlari adabiy janrlar (frans. genre) va nihoyat, adabiy janrlarning ichki bo`linishi janr formalari. Masalan, roman – adabiy janr. U epik turning katta formasiga mansub, ayni choqda, romanning o`zi ham har xil bo`ladi: tarixiy roman, tarixiy-inqilobiy roman, harbiy roman kabi. Bular roman janri formalari. Adabiy ijodni bu xilda tasnif qilish, albatta, shartli an`ana. Ammo bu an`ana ham adabiy jarayonning muayyan bosqichidagi adabiy-estetik ehtiyojlar taqozosi bo`lib, u shu davr adabiy jarayonini, undagi uzluksiz o`zgartirishlarni o`zida mujassamlashtira oladi. Chunki adabiy tur va adabiy janrlar tarixiy kategoriya sifatida doimiy harakat, rivojlanish va o`zgarish jarayonini boshidan kechirib turadi: adabiy hayotda qandaydir forma sifat o`zgarishlariga uchraydi yoki o`z umrini tugatadi, qandaydir yangi forma tug`iladi va hakozo. Adabiy turlar va adabiy janrlarning har biri tarixan tarkib topgan o`ziga xos qonuniyatlar, normalar va xususiyatlarga ega bo`ladi.


  Voqealarni keng hikoya qilishga asoslangan adabiy asarlar gruppasiga epik tur yoki epos (yunoncha epos – rivoya, hikoya, so`z, nutq) deb ataladi. A.Qahhorning “Sarob”, Oybekning “Qutlug` qon” kabi asarlari eposga kiradi. Chunki, ularda ma`lum voqealar tizmasi (kishilar va ularning boshidan o`tgan voqealar) hikoya qilinadi.


  Epik tur kichik, o`rta va katta formalarga bo`linadi. Kichik epik forma – latifa, ertak, feleton, hikoya, ocherk janrlaridan iborat. O`rta epik forma – povest va katta forma – epopeya va roman janrlarini o`z ichiga oladi.


  Roman (fransuzcha roman – dastlab roman tillarida yaratilgan adabiy asar) – inson xususiy hayotini jamiyat bilan bog`lab, keng tasvirlovchi yirik epik janr. Muayyan shaxs taqdiri, uning o`z-o`zini anglab yetishi: ongining uyg`onishi, xarakterining tashkil topishi va shakllanishi roman markazida turadi, shaxslar taqdiri vositasida ijtimoiy hayotning u yoxud bu jihatlari ifodalanadi. Povest va hikoyadan farqli o`laroq, romanda qalamga olingan voqea-hodisalarda ko`p kishi qatnashadi, ularning hayoti va kurashlari bir-biri bilan bog`lanadi, to`qnashadi.


  Povest (ruscha povestvovat – rivoyaviy hikoya qilish) – bosh qahramon taqdiri vositasida hayotning u yoxud bu qirralarini o`rta epik formada rivoyaviy usul bilan aks ettiruvchi asar.


  Hikoya, novella (italyancha novella - yangilik) – inson hayotidagi u yoxud bu yorqin hodisani, sotsial yoxud psixologik konfliktni xarakter bilan uzviy bog`liq holda rivoyaviy usulda tasvirlovchi kichik epik asar. Hikoya yoki novella epik turning kichik janri. Bu asar, odatda, kishi hayotidagi g`oyatda muhim voqea tasviriga bag`ishlanadi va unda shu voqeaga qadar va undan so`ng ro`y beradigan voqealar batafsil bayon qilinmaydi.


  Ocherk (ruscha ocherkat – tasvirlash, chizish)- ijtimoiy hayot voqealarini, real kishilar faoliyatidagi muhim hodisalari, zarur ijtimoiy muammolarni rivoyaviy usulda aks ettiruvchi epik asar.


  Lirika (yunoncha lyrisos – lira jo`rligida kuylash) – badiiy adabiyotning asosiy turlaridan biri bo`lib, biror hayotiy voqea-hodisa ta`sirida inson qalbida tug`ilgan ruhiy kechinma, fikr va tuyg`ular orqali voqelikni aks ettiradi.


  Janrlar va ularning formalari taqozosiga ko`ra, lirik she`riyatimiz quyidagicha klassifikatsiya qilinadi: g`azal, qasida, qo`shiq, qit`a, ruboiy, masnaviy, murabba, muxammas, musaddas, musamman, tuyuq, fard, munozara, muqaddimot, mustazod, tajri`band, tarkibband, soqiynoma, muammo, muvashshah, ta`rix, chiston, marsiya, manzuma, sonet, musammat, gimn va boshqalar. O`rni kelganda shuni ham aytish kerakki, o`tmishda she`rlarga hozirgidek mazmunga mos sarlavhalar qo`yish odat bo`lmagan, shu she`r yozilgan janrning nomi (g`azal, qasida, ruboiy, tuyuq, tarji`band kabi) yoxud she`r qanday band usulida yozilgan bo`lsa, shu band nomi (masnaviy, murabba, muxammas, musaddas, musamman kabi) bilan yuritilgan. Har bir she`rga uning mazmuniga mos sarlavha qo`yish odati so`nggi davrlar mahsulidir.


  Ba`zan she`riy asarlar borki, ularda shoir ham voqealarni tasvir etadi, ham shu voqealardan olgan taassurotlarini, kechinmalarini ifodalaydi. Bunday asarlarda epizm bilan lirizm bir-biriga payvandlashib ketadi. Bular lirik – epik asarlardir.


  Poema (yunoncha roiema - ijod) – inson qalb prizmalari osha hayotning poetik momentlarini va dolzarb muammolarini aks ettiruvchi epik, lirik, lirik-epik va dramatik xarakterdagi yirik hajmli she`riy asardir.


  Ballada (fransuzcha ballade – lotincha ballo – raqsga tushaman) –inson hayotining dramatik momentlari va poetik nuqtalarini ko`tarinki ruhda ifodalovchi rivoyaviy (ixcham)she`riy asar, qalb tug`yoni. Ballada uslubida romantika yorqin ufurib turadi. Ballada, odatda, o`tkir dramatik voqea zaminiga quriladi, unda hayot dramasi qahramonning qalb prizmalaridan o`tkazilib tahlil etiladi, turmushdagi g`oyatda muhim muammolar yoritiladi, keskin vaziyatla lirik qahramon qalbida tug`ilgan his-tuyg`ular, qaynoq qalb harorati lirik-romantik bo`yoqlarda ifodalanadi.


  Masal (arabcha -namuna) – ta`limiy-axloqiy, didaktik, kinoyaviy xarakterdagi kichik hajmli she`riy yoxud nasriy asar. Masalda, odatda, odamlarning ayrim nuqsonlari, ijtimoiy munosabatlardagi nobopliklar allergik obrazlar (hayvonlar, parrandalar, qushlar, jonivorlar, tabiat hodisalari) vositasida tanqid qilinadi, pand-nasihat, axloqiy o`gitlar targ`ib etiladi.


  Badiiy adabiyotning uchinchi turi – dramatik turdir. V.G.Belinskiy dramatik poeziyaning xususiyatlari haqida to`xtalib, deydi: dramada epos lirika bir butun bo`lib birlashadi: ichki hodisa o`z ichida qolishdan to`xtaydi va tashqariga chiqadi, amalda o`zini ko`rsatadi: ichki, ideal (sub`ektiv) hodisa tashqi, real (ob`ektiv) hodisa bo`lib qoladi.


  Tragediya (yunoncha tragos – echki, taka, odo – qo`shiq; tragoidia-taka haqida qo`shiq) –qahramonlarning ruhiy kolliziyasiga asoslanadigan, g`oyatda jo`shqin, ehtirosli, ta`sirli va oqibati fojia bilan tugaydigan dramatik janr.


  Komediya (yunoncha somodia; somos- xushchaqchaq olomon va oide - qo`shiq) – ijtimoiy hayotning ayrim jihatlarini va kishilar hayotidagi, xarakteridagi nuqsonlarni, eskilik sarqitlari, qoloqlik va boshqalarni masxara qilish, ular ustidan xushchaqchaq kulish ruhi bilan yo`g`rilgan pesa.


  Drama (yunoncha drama – amaliyot, harakat) – inson xarakteri va taqdiri dramatik vaziyatda ko`rsatuvchi, hayotning murakkab damlarini qahramonlarning amaliyoti – harakatlari vositasida ifodalovchi sahna asari.


  



  SAVOL VA TOPSHIRIQLAR:


  1. Badiiy adabiyotda hayot qanday usullarda aks ettiriladi?


  2. Badiiy asarlarni qaysi prinsiplar asosida tasnif qilish mumkin? Adabiy tur va adabiy janr tushunchalarini sharhlang.


  3. Lirik asarlarni qanday janrlari mavjud?


  4. Ruboiy, tuyuq va qit`a janrlarining shakliy va poetik xususiyatlari haqida gapiring.


  5. Liro - epik asarlarini tasnif qiling.


  


  Mavzu: She`riy nutq sintaksisi: poetik sintaksis haqida ma'lumot


  


  REJA:


  1. Poetik sintaksis haqida tushuncha.


  2. Intonatsiya va uni vujudga keltiruvchi unsurlar.


  3. Poetik figuralar:


  a) kuchaytiruv figuralari;


  b) pasaytiruv figyralari;


  v) ohangdosh figuralar ;


  g) zidlov figuralari;


  d) o'zgartiruvchi figuralar.


  4 . Fonetik usullar.

  Poetik sintaksis she'r misralari, baytlari, bandlaridagi jumla qurilishi va ularda gap bo'laklarining tartibini tadqiq qiladi.


  She'riy nutqda she'riy jumla qurilishida so'z jamlash va ularni gap qurilishida mohirona qo'llash muhim ahamiyatga ega. She'riyatda jumla qurilishi goyatda ixchamligi va siqiqligi, serma'noligi bilan ajralib turadi. Bu esa she'rda so'zlarning grammatik jihatdan boglanishi, tilning sintaktik normalari kabi qator masalalar bilan aloqadordir.


  She'riy nutq sintaksisi tiliga obrazlilik, ta'sirchanlik, jozibadorlik baxsh etadi. Har bir san'tkorning asarlari poetik sintaksisi o'ziga xos bo'ladi, shuning uchun ham shoirning o'ziga xosligi uning asarlari badiiyatida chuqur iz qoldiradi.


  Demak, she'riy nutq sintaksisining vazifasi badiiy asardagi rang - barang nutqiy qurilishlar va obrazli til vositalari, jumla tuzish usularini tadqiq etishdan iborat .


  Intonatsiya - tovushning baland va past ohangi, gapirish tarzi, so'zlarni talaffuz etish usullaridir. Har bir so'z matndagi o'rniga qarab xitob, kinoya, shama, gina, o'pkalash, taajjub, shodlanish, murojaat, g’urur, undov, g`azab singari ma'nolarni anglatadi hamda shu ma'nolarga mos ohang bilan o'qiladi. Ohang jonli nutqimizda qanchalik rang-barang bo'lsa, she`riy nutqda ham shunchalik rang-barangdir.


  She'r intonatsion davrlarga va ular tartibiga kiruvchi intonatsion bo'laklarga bo'linadi. Masalan,


  Xayolimda bo'lding uzun kun, /


  Seni izlab qirgoqqa bordim. //


  Och to'lqinlar qichqirgan tunda, /


  Topib ber, / deb oytga yolvordim. //


  H.Olimjon.


  Ushbu bandda ikki intonatsion davr va 5 ta intonatsion bo'lak bor. Ba'zan intonatsion davr bir banddan, hatto ayrim holatlarda bir necha banddan iborat bo'lishi mumkin.


  Rozimasman bir yosh tomsa ko'zimdan,


  Rozimasman sal rang ketsa yuzimdan,


  Yol oshsamu sal yashashdan adashsam,


  Rozimasman unda tamom o'zimdan. H.Olimjon


  Ohang o'z- o'zidan paydo bo'lmaydi. Uni, asosan, to'xtam, urg’u va nutq sur'ati yuzaga keltiradi.


  Pauza –to'xtam. Misralar orasida turoqning oxiriga tushadi. Ayrim so'z yoki so'zlar birikmasini bo'rttiradi, ularning ma'no va ahamiyatini ta'kidlaydi, sheriy nutqqa his-hayajon bag`ishlaydi. She'rdagi bayt yoki bandlar sherning tugallangan bir bo'lagi sifatida doimo to'xtam bilan bir-biridan ajraladi.


  Na go'zal tunlarki, / sevgili tunlar /


  Uzun qish tunlari / o'zing tushimda. /


  Qora ko'zlaringning / dilbar nigohi /


  Kun bo'yi yashaydi / aqli hushumda. / Zulfiya.


  6+5 vaznda yaratilgan ushbu to'rtlikda ikkinchi turoq oxiridagina emas, birinchi turoqdan keyin ham to'xtam bo'ladi. Bu ritmik to'xtamdir.


  Ritmik to'xtam she'r ritmining bir bosqichini bildirib keladi, ammo u misralar oxiridagi to'xtamlardan ancha qisqadir. Misra oxiridagi to'xtam turoqlardan keyin keluvchi to'xtamlarga qaraganda 2 marta cho'ziqdir. Shu sababli intim turoqdan so'ng keluvchi to'xtamni kichik ritmik to'xtam, misra oxirida keluvchi to'xtamni katta ritmik to'xtam deb atash mumkin .


  Urg'u - so'zdagi bo'gin yoki gapdagi so'zlarni ovozni kuchaytirish, tovushni baland qo'yish yo'li bilan ajratib, bo'rttirib va ta'kidlab o'qishdir. Urg'u she'rdagi so'zlarning ahamiyatiga ko'ra ajratib va bo'rttirib ko'rsatishga, she'rning vazni va ohangini belgilashga xizmat qiladi. Masalan: Zulfiyaning ''Uni Farhod der edilar'' she'ridan olingan quyidagi misrada urg`u so'zlarning ma'no va ohang jihatdan bo'ladigan mustaqilligini bo'rttiradi.


  Daryolardan, / bog`lardan / o'tdim,


  Sahrolardan, / toglardan / o'tdim.


  Birinchi misradagi har bir so'z o'z o'rnida, bo'gin soni va urg`usining soni jihatdan ikkinchi misradagi “o'z sherigi” bo'lgan so'z bilan tengdir. Bu hol she'rdagi musiqiylikka ta'sir etadi. Shu tariqa so'zlarning har birida urg`uning bir o'rinda kelishi so'zlardagi ohangning salmog`ida muayyan bir kuchni vujudga keltiradi: har bir so'zning o'zi alohida bir ritmik bo'lak bo'lishi mumkin.


  Poetik figuralar she'riy nutq sintaksisining eng muhim sohasidir. So'zning ma'nosi va ifodaviyligini kuchaytirish maqsadida qilingan shakily o'zgarishlar - nutq oborotlari figuralar deb yuritiladi. Poetik figuralar inson ruhuyatining o'ziga xosligi va jonli til tabiatidan tabiiy ravishda kelib chiqadigan hodisalardir. Shoir qahramonlarning ruhiy holatini haqqoniy ifodalashga intilar ekan, dastavval, nutq oqimiga, jumla tuzilishiga, so'z tanlash va ularni gapda joy-joyiga qo'yish masalasiga jiddiy e'tibor beradi.


  Poetik figuralar quyidagicha tasnif qilib o'rganiladi:


  1. Kuchaytiruv figuralari - tasvir ob’ekti ma'nosini, qahramon hissiyotini kuchaytirish, bo'rttirish, o'zgarishlarni ifodalovchi tasvir usullari. Figuralarning bu guruhiga gradatsiya, rutorik so'roq, murojaat, xitob va badiiy takrorlar mansubdir.


  Gradatsiya (lotincha -zinapoya) - tasvir ob’ektining misradan misraga, so'zdan - so'zga o'tgan sari kuchayib yoki pasayib borishini ifodalovchi so'zlar. Erkin, oq va sochma she'rda ko'proq uchraydi. Uning klimans va antiklimans deb atalgan ikki xil ko'rinishi bor. Klimans - tasvir ob’ekti (ma'nosi) ning misradan misraga, so'zdan so'zga o'tgan sari kuchayib, zo'rayib borishidir. Antiklimans tasvir ob’ektining misradan misraga, so'zdan so'zga o'tgan sari pasayib, ehtiroslar oqimining susayib borishidir.


  Cho'chima jigarim,


  O`z uyingdasan,


  Bu yerda


  Na gurbat ,


  Na ofat,


  Na g`am.


  Bunda bor :


  Harorat


  Muhabbat,


  Shafqat.


  Va mehnat nonini ko'ramiz baham,


  Sen yetim emassan,


  Uxla jigarim.


  G’.G’ulomning “Sen yetim emassan” she’ridan olingan ushbu misralar klimansga misol bo`ladi. 


  Asablar,


  Asablar,


  Asablar…


  Sababsiz sochilgan g`azablar,


  Gunohsiz chekilgan azoblar.


  Ko`z yoshlar …


  Bariga sabablar


  Asablar, asablar, asablar.


  E.Vohidovning “Asablar” she’ridan olingan bu misralar esa antiklimansga misol bo’ladi.


  Badiiy takrorlar - asosiy goya, fikrni o`zida tashuvchi so`z, so`zlar birikmasi, ba`zan misralarning ma`lum qonuniyat asosida qaytarilishidan tuzilgan sintaktik nutq oboroti. Badiiy takrorlarning bir qancha ko`rinishlari mavjud bo`lib, misra boshlaridagi so`zning bir xildagi takrori anafora deyiladi.


  Po`rtana qo`zgaldi, po`rtana yurdu,


  Po`rtana o`zini qirgoqqa urdi .


  Po`rtana oldida bir nima ko`rdi :


  Ichi zich odam… o`ynatdi, surdi.


  Sheriy asarlarda alohida so`zlargina emas, balki butun misra va hatto butun bir band ham takrorlanib kelishi mumkin. Bu refren deyiladi.


  She`rning boshida kelgan misra, bayt, band asar oxirida aynan takrorlanib kelsa halqa deyiladi. H.Olimjonning “O`zbekiston”, “O`rik gullaganda”, “Eng gullagan yoshlik chogimda” she`rlarida halqalar ishlatilgan. Mumtoz she`riyatda bu radd ul-matla deb yuritiladi.


  2. Pasaytiruvchi fuguralar.


  Tasvir ob’eikti yoki ehtiroslar oqimini va ohangning pasayishini ifodalovchi tasvir usullari pasaytiruvchi figuralar deyiladi. Ellipsis, sukut, so`zlarini bo`lib -bo`lib o`qish singarilar bu guruhga mansubdir.


  Ellipsis - asr tilida so`zlarni tejash. Ayrim fikrni ifodalash uchun eng zarur so`zlarnigina isnlatib, ikkinchi darajali so`zlarni ongli ravishda tushurib qoldirish yo`li bilan shoirlarimiz lokanizmga erishganlar.


  Seni sevdim, sevaman hayot !


  Sen - quyoshsan, men unda yolqin,


  Sen - mehnatsan, sensan sadoqat,


  Sen - daryosan, men senda to`lqin .


  B.Boyqobilov.


  Ostiga chizilgan misralardagi so`zlar, qanchalar tafsilotni o`zida jamlagan.


  Ammo bu qisqartirishlar ma`noga xalal bermagan, shu tariqa qisqalikka erishilgan .


  Sukut - nutqda so`z yoki so`z birikmasining tushib qolishi. Odatda, shoirlar nimadandir qattiq hayajonlangan inson nutqini ifodalash zaruriyati tug`ilganda sukutdan foydalanadilar.


  Bo`lish - gapni bo`lib-bo`lib talaffuz qilish. Badiiy nutqda so`z bilan ifodalanmagan hayajonni bildiruvchi ko`p nuqtalarning jumla o`rtasida kelishi va fikrning uzib-uzib bayon qilish usuli.


  Lekin men yetolmayman,


  Boshimga tog` yiqilgan…


  Hech narsa deyolmayman,


  Bu kecha… Vova… o`lgan…


  H.Olimjon.


  3. Ohangdosh figuralar.


  Ohangdoshlik, musiqiylikni vujudga keltirishga yordam beradigan tasvir usuli. Parallelizm, annominatsiya, antanaklasis, so`z o`yini singari ko`rinishlari bor.


  Parallelizm - matnda nutq unsurlarining bir-biriga mos va o`xshash qilib joylashtirilishidir. Uning uch xil ko`rinishi bor: mavzular parallelizm, sintaktik parallelizmi, tovushlar parallelizmi.


  1. Bulbul qayda sayraydi,


  Gulzorimda, bogimda.


  Uyg`un .


  2. Sen bilan ko`zimiz quyoshday porlar,


  Sen bilan yorug`dir yuzimiz bizning.


  3. Ona desa, ta`zim qilar xalq.


  Ona desa, tog`lar egar bosh.


  4. Zidlov figuralari.


  Antiteza- turli voqea - hodisalar yoxud bir voqea-hodisa ichidagi ziddiyatni ochishga qaratilgan so`zlar birikmasidan tashkil topadi. Antitezada voqealar bir-biriga qarama- qarshi qo`yiladi, qiyoslanadi; qarama- qarshi qo`yib tasvirlash esa tushunishga qulaylik tug`diradi. Shuning uchun ham she`riyatda antitezadan keng foydalaniladi. Masalan: G`.G`ulomning “Sen yetim emassan” she`rida urush davrida yetim qolgan bolalar hayoti o`tmishdagi yetimlikka qiyoslanib, bu ikkala yetimlik bir-biriga qarama - qarshi qo`yilgan.


  5. O`zgartiruvchi figuralar .


  Inversiya- she`r tilining ifodaliligini, ta`sir kuchini oshiradi. Inversiya she`r tilidagi tasodifiy usul emas, balki shoirning o`z g`oyasini birinchi o`ringa qo`yisn niyati bilan bog`langan qonuniy usuldir.


  Uxla, qo`zim, do`ndig`um ,


  Uxla, mana chiqdi oy.


  Seni sevib – erkalab,


  Jo`r bo`ladi menga soy.


  Zafar Diyor.


  Ko`chuv. Odatda, she`rda misralar mazmunan mustaqil va tugal bo`ladi. Mazmunan mustaqillik va tugallik ba`zi she`rdagi bandning bir baytida shakllanadi. Ba`zan esa muayyan bir so`z misra oxirida qolib, unung davomi hisoblangan so`z navbatdagi misraga o`tadi.


  Oftob olgan durra, chang etik


  Dala, quyosh sahovati bu!


  Ko`zi o`sha boqqan qalb yetuk


  Zamon o`zi! tashvish ham suluv .


  She`rning fonetik jihatdan ta`sirchan bo`lishi uchun shoir she`rning tovush tomoniga ham alohida e`tibor beradi. Buning uchun bir qancha fonetik usullardan foydalanadi. Alliteratsiya -bir xil undosh tovushlarning takrorlanishi


  Ey Farg`ona!


  Mushkul kunlar bolasini tishida tishlab ,


  Yuvib,


  Tarab,


  O`pib


  Quchib,


  Opichlab.


  Ey, baxtlarni balog`atga yetkazgan ona!


  H.Olimjon.


  Qaro qoshing, qalam qoshing,


  Qiyiq qayrilma qoshing qiz.


  E.Vohidov.


  Assonans - misra, band, jumlada bir xil unli tovushlarning takrorlanishi.


  Bu yo`l tig`dir, yarog`dir


  Boshdan oyoq og`ajon.


  Izimga boq, qon oqqan,


  Tovonga boq og`ajon .


  Zulfiya Mo`minova.


  


  SAVOL VA TOPSHIRIQLAR:


  1. Poetik sintaksis haqida nimalarni bilasiz?


  2. Intonatsiya nima? U qaysi unsurlar vositasida vujudga keladi?


  3. Poetik figuralarning turlari haqida gapiring.


  4. Fonetik usullar qaysi vositalar orqali amalga oshadi? 

